
№ 10 (71) 
31 ОКТябри сОли 2015

Иттифоќ аст он, ки њар душворро осон кунад,
Варна аз тадбири як нохун гирењ натвон кушод. 

Њамватанони азиз!

Бисту як сол муќаддам 
дар кишвари мо тавассути 
райъпурсии умумихалќї 
нахустин Конститутсияи 
Тољикистони соњибистиќ-
лол, яъне бахтномаи халќа-
мон ќабул гардид ва мо ин 
рўзи воќеан таърихиро њар 
сол бо доир намудани чо-
рабинињои сазовори ин са-
нади сарнавиштсоз таљлил 
мекунем.

Бузургї ва ањаммияти ин 
санади муњимми таърихї, 
пеш аз њама, дар он ифода 
меёбад, ки он бори нахуст 
аз љониби худи халќ ва ба-
рои халќ бо роњи ифодаи 
озодонаи майлу иродаи 
шањрвандони мамлакат ка-
бул карда шудааст.

Бо ќабули Конститутсия 
халќи Тољикистон дар айё-
ми нињоят њассоси таърихї 
бори дигар исбот кард, ки 
њељ гуна душвориву муш-
килот, аз љумла љанги дањ-
шатбори ба сари давлат 
ва мардуми Тољикистон 
тањмилшуда наметаво-
нанд сокинони сулњдўсту 
созандаи кишвари моро аз 
роњи њаќиќату ростї, эъмо-
ри давлати муосири миллї 
ва фаъолияти бунёдкорона 
берун созанд.

Мањз аз њамин хотир, ќа-
були нахустин Конститутси-
яи давлати соњибистиќлоли 

мо рўйдоди дорои ањам-
мияти бузурги таърихиву 
сиёсї ба њисоб меравад.

Аз љониби дигар, бо иро-
даи озодонаи мардуми сар-
баланди кишвар ќабул гар-
дидани Конститутсия баён-
гари маданият ва љањон-
бинии пешрафтаи њуќуќии 
халќи тољик мебошад.

Аз ин рў, ин санади олии 
њуќуќї, воќеан, мояи иф-
тихор ва сарфарозии њар 
як шањрванди ватандўсти 
мамлакат ва дастовар-
ди муњимтарини даврони 
истиќлол шуморида меша-
вад.

Майлу иродаи ќавии 
мардум њангоми ќабули 
Конститутсия роњбарияти 
давлат ва Њукуматро ба 
шоњроњи азими дигаргун-
созињои сиёсиву иљтимои-
ву фарњангї ва созанда-
гиву бунёдкорї рањнамун 
сохт, ки натиљањои ин ра-
ванди нек ба њама маълу-
манд.

Имрўз бо ќаноатмандї 
метавон гуфт, ки ин сана-
ди сарнавиштсози таърихї 
манфиатњои олии миллат 
ва давлати соњибистиќло-
ламонро инъикос намуда, 
Тољикистонро ба љањо-
ни мутамаддин њамчун 
давлати соњибистиќлол, 
демок¬ратї, њуќуќбунёд 
ва дунявї муаррифї кард 
ва ба омили муњимтарини 

кафолати устувории њаёти 
сиёсии љомеа мубаддал 
гардид.

Њамчунин, Конститутсия, 
аз як тараф, барои рушди 
давлати демократї ва таъ-
сиси низоми самарабахши 
њокимияти давлатї зами-
наи њуќуќї гузошта, аз љо-
ниби дигар, барои сулњу 
субот ва вањдати миллї 
дар саросари мамлакат 
шароити мусоид фароњам 
овард.

Конститутсия њамчун 
муњимтарин омили таъми-
ни истиќ¬лоли миллї ва 
якпорчагии кишвар таѓйир-
нопазир будани шакли идо-
раи љумњурї, тамомияти 
арзї, моњияти демок¬ратї, 
њуќуќ¬бунёдї, дунявї ва 
иљтимоии давлатро кафо-

лат дода, халќи Тољикис-
тонро сарчашмаи ягонаи 
њокимияти давлатї эъти-
роф намуд.

Дар асоси меъёрњои кон-
ститутсионї кафолати таъ-
мини амалишавии њуќуќу 
озодињои инсон ва њифзи 
онњо мењвари асосии сиё-
сати давлат эътироф гар-
дида, дар Тољикистон за-
минањои љомеаи шањрван-
дї ташаккул ёфтанд, ки 
ин шањодати амалишавии 
њамаљо¬ни¬баи принсипи 
гуногунандешии сиёсї ба 
шумор меравад.

Тољикистон дар муноси-
батњои хориљии худ сиёса-
ти дарњои кушодаро пайги-
рї намуда, омодагии худро 
дар самти ба роњ мондани 
њамкори¬њои мутаќобилан 
судманд бо давлатњо ва со-
змонњои байналхалќї дар 
асоси принсипи баробарї 
ва эњтироми соњибихтиёрї 
эълон дошт.

Дар заминаи татбиќи 
бомароми меъёрњои 
конститут¬сионї дар ки-
швари мо волоияти ќонун, 
тартиботи њуќуќї, инчунин 
ифтихори милливу худши-
носї ба сатњи арзиши ња-
мешагии љомеа бардошта 
шуд.

Баъдан тамоми низо-
ми ќонунгузории миллї ба 
муќаррароти Конститутсия 
мувофиќ гардонида шуда, 
фаъолияти парламенти 
касбии кишвар ба тањия ва 
ќабули санадњои њуќуќии 

љавобгў ба манфиатњои 
давлату миллат, густариш 
бахшидани раванди демо-
кратикунонии љомеа ва пе-
шбурди бомароми ислоњо-
ти иќтисодиву њуќуќї раво-
на гардид.

Фаъолияти озоди иќти-
содиву соњибкорї дар асо-
си кафолатњои конститут-
сионї тараќќиёти иќтисоди-
ву иљтимоии кишвари моро 
таъмин намуд ва барои му-
айян карда¬ни сиёсати му-
тавозин, хусусан, дар сам-
ти паст кардани таъсири 
манфии буњ¬ронњои моли-
явию иќтисодии љањонї ба 
иќтисоди миллиамон асоси 
боэътимод гузошт.

Гузашти солњо њар ќадар 
моро аз ќабули ин њуљља-
ти таќдирсоз дур мебарад, 
дурустии интихоби роњи 
бунёди давлати демокра-
тиву њуќуќбунёд ва дунявї 
њамон ќадар возењу аён ме-
гардад.

Мо дар даврони истиќ-
лол бо вуљуди мушкилоту 
монеањои зиёд ба шарофа-
ти эњтиром ва амалишавии 
меъёрњои Конститутсия 
тавонистем љомеае бунёд 
намоем, ки дар он фазои 
озоду демократї њукм-
фармо ва суботи сиёсиву 
вањдати миллї, пешраф-
ти бемайлон ва пойдориву 
бардавомии имрўзу оян-
даи давлату миллат таъ-
мин гардидааст.

Бинобар ин, кулли мар-
думи шарафманду сарба-
ланди Тољикистонро ба иф-
тихори Рўзи Конститутсия 
самимона табрик мегўям ва 
ба хонадони њар фарди ки-
швар сулњу оромї, иќболу 
хушбахтї ва файзу баракат 
орзу мекунам.

Бигзор Конститутсия 
абадан чароѓи роњнамо 
ва муайянкунандаи самти 
роњи пешгирифтаи давлату 
миллат ва муттањидкунан-
даи љомеаи навини Тољики-
стон бошад!

саломату сарбаланд 
бошед, њамватанони азиз!

Паёми телевизионии Сарвари давлат 
ба муносибати Рўзи Конститутсия



Њомии 
омўзгор31 октябри соли 2015    /   № 10 (71) Хабар2

Дар доираи таљлили Иди омўзгорон 
санаи 10.10.2015. дар ноњияи Данѓа-
раи вилояти Хатлон  семинар –озмуни 
«Бењтарин кабинети  методї» баргузор 
гардид. Њадаф аз баргузории ин  озмун 
муаррифии кори омўзгорон ва нишон 
додани сатњу сифати таълим бахусус 
дарсњои  омўзгорони пуртаљриља буда 
ба ин васила љоннок намудани фаъо-
лияти соњаи маориф буд. Мусаллам 
аст, ки таълиму тарбия дар њар давру 
замон дар  ва муассисањои таълимї, 
яке аз масъалањои муњим мањсуб ме-
гардад. Чуноне, ки маълум аст таъ-
лими њамгиро бо такмили фаъолияти 
муаллим, пурсамарии дарс ва љолиб 
гардидани  машѓулиятњои таълимї 

ба рушди ќобилияти хонанда мусои-
дат мекунад. Њамин аст, ин масъа-
ларо устодони пуртаљриба пешрави 
кори хеш намуда дар ин озмун методи 
таълим ва мањорати омўзгории хешро 
ба њакамон манзур намуданд .Дар ин 
озмун намояндагон аз Вазорати мао-
риф ва илми љумњурї ширкат варзида 
ба ва зањматњои устодон  њангоми ма-
шѓулиятњои дарсї ва истифодаи онњо 
аз дастурњо ва аёниятњои вобаста 
ба предмети омўзанда бањои арзанда 
доданд. Дар ин озмун омўзгорон аз 
вилоятњои тобеи љумњурї ширкат ва-
рзида иброз доштанд, ки баргузории 
чунин озмунњо ба маќсад мувофиќ 
буда барои такмил додани таљрибаи 

омўзгорон таъсири мусбї мерасонад 
.Дар интињо њайати њакамон дар якљо-
ягї ба кор ва фаъолияти омўзгорон 
бањои арзанда дода бо арљгузорї ба 
усул ва методњои судманд дар рушду 
такомули илми педагогикаи муосир 
ба ѓолибони озмун Ќобилова Матлуба 
ноњияи Бобољон Ѓафуров, Юсупов Љу-
рахон ноњияи Данѓараи вилояти Хат-
лон љои аввалро сазовор донистанд. 
Њамчунин Давлатќадамов Акбаршо 
аз ноњияи Ишкошим Латипов Парвиз 
ноњияи  Шањринав бо Ифтихорнома 
ва нишони Аълочии маориф ва илми 
Љумњурии Тољикистон ќадр гардиданд. 
Њамзамон барои њавасманд намудани 
ѓолибони озмун Кумитаи иттифоќи ка-

сабаи маориф ва илми Љумњурии Тољи-
кистон тасмим гирифт як роњхат ба 
дилхоњ истироњатгоњњои љумњурї пеш-
нињод намояд Зикр гардид, ки маориф 
омили асосї дар пешрафти   минбаъ-
даи миллату давлат буда заминаи он 
мањз аз мактаб ва муассисањои таъ-
лимї оѓоз мегирад. Дар охир мењмо-
нон ва намояндагони соњаи маорифи 
љумњурї аз љойњои фарњангии ноњия 
дидан намуда  намояндагони шуъбаи 
маорифи ноњияи Данѓара бо пазирої 
аз мењмонон озмунро љамбаст намуда 
барпо ва ташкили минбаъдаи чунин оз-
мунњоро  дар оянда  зарурї донистанд. 

«Њомии омўзгор»

Бењтарин кабинети методї

Дар бораи тасдиќи лоињаи Дастур ва Тавси-
яњои методї  барои коргузорї  дар Ташкилотњои 
иттифоќи касаббаи маориф ва илми Љумњурии 
Тољикистон. 

Мутобиќи банди  4   Ќарори Њукумати Љумњу-
рии Тољикистон, ки   «Дар бораи  дастуруламали  
намунавии коргузорї  дар   вазорату кумитањои 
давлатї , муассисањо,  ташкилотњо  ва корхо-
нањои Љумњурии Тољикистон аз 2 декабри  соли 
2008  тањти №585»  тасдиќ гардидааст ва банди 
11.23 боби  11- Оинномаи  Иттифоќи касабаи  
маориф ва илмиЉумњурии Тољикистон , Пленуми 
Кумитаи иттифоќи касабаи  маориф  ва илми 
Љумњурии Тољикистон,

                         
Ќарор мекунад;

1.Лоињаи дастур ва Тавсияњои методї  барои 
коргузорї дар ташкилотњои иттифоќи касабаи ма-
ориф ва илми Љумњурии Тољикистон  маъќул до-
ниста шавад.(замимаи 1 ва 2).

2. Кумитаи  ВМКБ, вилоятњо, шањри Душанбе 
, шањру ноњияњо, м муассисањои тањсилоти томак-

табї, миёнаи асосї, умумї ва ибтидои касбї ва 
ташкилотњои ибтидої,вазифадор карда шаванд, 
ки коргузориро  тибќи талаботи  « Дастуруламали  
намунавии   коргузорї дар вазорату кумитањои  
давлатї  ва дигар маќомоти  идоракунии давлатї,  
маќомоти иљроияи  мањаллии њокимияти давлатї 
, муассисањо, ташкилотњо  ва корхонањои  Љумњу-
рии Тољикистон»  ва  «Дастур ва тавсияњои мето-
дї барои коргузорї  дар ташкилотњои иттифоќи 
касабаи маориф  ва илми Љумњурии Тољикистон»  
ба роњ монанд.

3. Сармуњаррири моњномаи «Њомии омўзгор»  
вазифадор карда шавад, ки пас аз ќабули ќарор  
ва эътибор  пайдо кардан  «Дастур ва тавсияњои  
методї барои  коргузорї  дар Ташкилотњои итти-
фоќи касабаи маориф ва илми  Љумњурии Тољики-
стон»  дар моњнома ба чоп расонида шавад.

4.Назорати иљрои ќарори мазкур ба зиммаи 
муовини раиси  Кумита Ќурбонов М.С.гузошта 
шавад.

раис        Одинаев р. с.

Рўз то рўз пайвастани љавонон ба гуруњњои 
ифротї, њизбу њаракатњое, ки адоват ва амалњои 
экстремистию террористиро пиёда мекунад, ба му-
шоњида мерасад.

Ин њизбу њаракат ва гуруњњо љавононро барои 
амалњои нопок, ба роњи нодуруст таблиѓу ташвиќ 
намуда, мехоњанд ба оромии кишвар, амнияти 
давлатї, пешравї, сулњу субот ва истиќлолияти 
давлатї халал ворид намуда, арзишњои таърихї, 
њаётї, миллї, фарњангї ва башариро поймол наму-
да, аз байн бибаранд.

Ин гуруњњо на танњо ба кишвари мо, балки ба 
тамоми љомеаи љањонї хатар доранд.

Президенти Љумњурии Тољикистон, Љаноби Олї, 
муњтарам Эмомалї Рањмон бо таъкид намудани ин 
раванди пурхатар чунин изњор намуданд: «Воќеан, 
дини мубини Ислом сарчашмаи адаб, махзани бу-
зургї панду насињат ва тарѓиби некиву накўкорист. 
Бинобар ин, њар яки мо бояд бо арљ гузоштан ба ин 
арзишњо бо илму фарњанг, љавонмардию саховат-
мандї ва ахлоќи њамидаи худ намунаи ибрат бо-
шем, ва барои эъмори як љомеаи пешрафтаи солим 
саъю талош намоем. Хусусан дар шароити торафт 
тезутунд гардидани раванди љањонишавї, ки баъзе 
ќуввањои носолим дини мубини Исломро њамчун 
воситаи ангезаи сиёсї ва барои амалї намудани 
манфиатњои гуруњї истифода мебаранд, моро за-
рур аст, ки зиракиву њушёриро аз даст надињем».

Бо гуфтањои дар боло зикргардида мо, аъзоён 
ва иштирокчиёни Пленум ва Раёсати Кумитаи итти-
фоќи касабаи маориф ва илми Љумњурии Тољикис-
тон аз номи 238 њазор нафар омўзгор, олимон, кор-
мандон ва донишљўёни бевосита аъзои иттифоќи 
касабаи соња рўйдодњои нангини рўзњои 4-16 сентя-

бри соли равон дар љумњурї рухдода ва тарафдо-
рону шарикони онњоро шадидан мањкум менамоем.

Иттифоќи касабаи маориф ва илми Љумњурии 
Тољикистон њама он фаъолияти ѓайриќонунии ња-
ракату њизбњо ва дигар ташкилотњои сиёсие, ки ху-
сусияти ифротї, экстремистию террористї доранд 
мањкум намуда  ба хешу табор ва наздикони кор-
мандони маќомоти њифзи њуќуќ, ки дар њодисањои 
4 сентябри соли 2015 барои њифзи Ватан, њимояи 
манфиати давлат, тањкими истиќлолият, амният ва 
иќтидори мудофиавии кишвар љони худро аз даст 
додаанд њамдардии амиќ баён менамояд.

Ин гуна њодисаи нангин ва хиёнаткоронаи гу-
руњњо ва афроди нопокро сариваќт кормандони 
маќомоти њифзи њуќуќ пешгирї ва безарар мегар-
донанд.

Аз номи њамаи аъзоёни иттифоќи касаба мо 
ба Њукумати Љумњурии Тољикистон ва маќомотњои 
ќудратї барои сари ваќт ва дар муддати кўтоњ ба 
эътидол овардани вазъи кишварамон изњори та-
шаккур намуда,  сиёсати хирадмандонаи Президен-
ти кишвар муњтарам Эмомалї Рањмонро, ки мањаки 
он сулњу суббот, вањдати миллї, оромии Ватан, 
пос доштан ба арзишњои таърихї, њаётї, миллї, 
фарњангию башарї мебошад   дастгирї менамояд.

Иттифоќи касабаи маориф ва илми Љумњурии 
Тољикистон барои дар амал тадбиќ намудани сиё-
сати стратегии кишвар сањми худро мегузорад, ва 
љонибдори сулњу субот, оромии кишвар ва амнияти 
давлатї мебошад.

Кумитаи иттифоќи касабаи маориф ва илми 
Љумњурии     Тољикистон.

ИЗЊОРОТИ 
аъзоён ва иштирокчиёни Пленум ва раёсати Кумитаи иттифоќи касабаи маориф ва илми 

Љумњурии Тољикистон «Оид ба мањкум намудани амалњои собиќ муовини вазири мудофиа ва ЊНиТ».

ЌаРОРИ 
Пленуми Кумитаи иттифоќи касабаи маориф ва илми Љумњурии Тољикистон.

Дар њама давру замон соњаи маориф аз муњимтарин соњањо ба 
шумор мерафту меравад, ки пеш аз њама ба рисолати тарбия-вию 
таълимии соњаи мазкур зич алоќамандї дорад. Мутахассисони 
дилхоњ соња њама дастпарварону тарбиятгирандагони соњаи ма-
ориф ба њисоб мераванд. Зиёд давлатњое мисли Љопон мањз бо 
шарофати зиёд кардани маблаѓгузорї ба соњаи маорифашон ва 
рушд бахшидани он, имрўз дар сафи давлатњои пешрафта ќарор 
гирифтаанд. Соњаи маориф ба ибораи дигар, хишти аввали бинои 
љомеа шинохта шудааст. Аз чї гуна гузоштани ин хишт устуворию 
боэътимодии тамоми бино вобас тагии калон дорад. Бењуда соњаи 
маориф соњаи калидии амниятї ном бурда намешавад.

Мавриди зикр аст, ки Президенти Љумњурии Тољикистон  Љаноби 
Олї муњтарам Эмомалї Рањмон бо камоли дурандешї муњимияти 
соњаи маорифро дарк намуда, аз рўзњои аввали масъулияти роњба-
рии кишварро ба зимма гирифтан, ѓамхорї ва дастгириро нисбати 
соњаи мазкур марому шиори худ дод ва то имрўз мањз бо шарофати 
ѓамхорию дастгирињои бевоситаи Сарвари давлат соњаи маорифи 
кишвар ба пешравињои зиёде ноил гардидааст. Ба таъкиди Прези-
денти кишвар таљдид ва такмили низоми таълиму тарбия аз љумлаи 
самтњои афзалиятнок ва муњимтарин сиёсати давлат мебошад. Бо 
маќсади рушди минбаъдаи соњаи маориф, ташаккули пояи моддию 
техникии муассисањои таълимї, воридшавии ба фазои љањонии 
тањсилот ва рушди тафаккури ањолї њанўз соли 2009 бо тавсиби 
Фармони Президенти Љумњурии Тољикистон аз 15 сентябри соли 
2009 № 707 «Дар бораи Соли маориф ва фарњанги техникї» эълон 
гаштани соли 2010 боиси дилгармию руњбаландии маорифчиён ва 
сокинони кишвар гардида буд. Соли 2015 бошад, тавре ки медо-
нем, Соли оила эълон шудааст, ки аз бисёр лињоз он тавъам бо 
мактабу маориф мебошад, зеро оила ва мактаб њарду рисолати 
тарбиявиро ба уњда доранд. Бо маќсади рушди минбаъдаи соњаи 
маориф, ташаккули пояи моддию техникии муассисањои таълимї, 
воридшавии ба фазои љањонии тањсилот ва рушди тафаккури 
ањолї, инчунин як ќатор њуљљату санадњои дигар ба тавсиб расонда 
шудаанд. Рољеъ ба ин њама, мисолу далелњои зиёде, ба мисли таъ-
миру тармими биноњои мактабњо, сохтмони мактабњои нав, зина ба 
зина боло бардоштани музди мењнати кормандони соњаи маориф 
ва амсоли он овардан мумкин аст.

Њамчунин, дар њамин давра чандин семинарњои байналми-
лалї гузаронида шуд, ки  нисбат ба њамин давраи соли гузашта 
зиёд  аст. Оид ба дохил намудани таѓйиру иловањо ба Оинномаи 
иттифоќи касаба, аз љумла, аз сари нав илова намудани истилоњи 
«кормандон» ба номи Кумитаи иттифоќи касабаи маориф ва илми 
Љумњурии Тољикистон, комиссия таъсис дода шудааст, ки он баъди 
муњокима намудани пешнињодњои кумитањои поёнї корашро идома 
медињад.

Инчунин, дар њамин давра курсњои такмили ихтисос бо раисони 
кумитањои иттифоќи касабаи муассисањои тањсилоти ибтидої ва 
миёнаи касбї гузаронида шуд, ки дар он оид ба ќонунгузории амал-
кунандаи Љумњурии Тољикистон, масъалањои оинномавї, њифзи 
мењнат, њуљљатнигорї, риояи талаботи Кодекси мењнати Љумњурии 
Тољикистон ва дигар санадњои меъёрию њуќуќї дида баромада 
шуданд. Аз тањлил бармеояд, ки нимсолаи аввали соли 2015 нис-
бат ба њамин давраи соли 2014 чорабинињо зиёд (кам) гузаронида 
шудаанд.

Аз њисоботи нозири њуќуќи мењнати дастгоњи Кумита Файзиев И. 
бармеояд, ки дар давраи мазкур шумораи нозирони њуќуќи мењнат 
дар Кумита ва ташкилотњои зертобеи он 3 воњиди корирро ташкил 
медод.Фаъолияти нозири њуќуќи мењнати Кумита  ба тањлили риояи 
ќонунгузории мењнат дар муассисањои таълимї, ќабули шањрван-
дон, баррасии аризањои хаттї ва ѓайра иборат мебошад.                                                                         

(давомаш дар сањ. 3)

МаЪЛУМОТНОМа
«Дар бораи баланд бардоштани самаранокии фаъолияти ташкилоти 

иттифоќи касабаи маориф ва илми Љумњурии Тољикистон оид ба њалли 
мушкилоти њуќуќї, иљтимої – иќтисодии аъзоёни иттифоќи касаба»

Кумитаи иттифоќи касабаи маориф ва илми Љумњу-
рии Тољикистон  дар доираи таљлили љашни Консти-
тутсия Сарќонуни Љумњурии Тољикистон   Конфронси 
умумиљумњуриявиро   тањти унвони  «Конститутсия – ка-
фолати таъмини њуќуќ ва озодї , манфиатњои ќонунии 
шахс, давлат ва љомеа»  санаи 3.10.15  дар н. Варзоб, 
толори Хоља –Обигарм  баргузор  намуд . 

Дар он  олимон аз Донишгоњи миллии Тољикистон 
кормандони Академияи илмњои Тољикистон, кормандо-
ни Кумитаи иттифоќи касабаи маориф ва илми Љумњу-
рии Тољикистон  њамчунин намояндагон аз Федератсияи 
Иттифоќњои касабаи мустаќили Тољикистон  ширкат 
варзида,  андешањои хешро дар мавриди ањамияти 
Конститутсия (Сарќонун) дар таъмини њуќуќ ва манфи-
атњои ќонунии шахс,  њамчунин наќши Конститутсия дар  
баланд бардоштани  сатњи иќтисодї ва – иљтимої ва 
касбии кормандон  ва дигар мавзуњои вобаста ба   мод-
дањои дар Сарќонун зикргардида  иброз доштанд. Ња-
даф аз баргузории  ин конфронс   баланд бардоштани 
наќши Конститутсия (Сарќонуни) Љумњурии Тољикистон  
њамчун санади олии њуќуќї ва наќши  бевоситаи он  дар 
рушди љомеаи демократї  буд. Њозирин баргузор наму-
дани чунин конфронсњоро дар робита ба љашни Сарќо-
нун зарурї дониста  аз ќабул ва  таърихи 21-солаи ин 
санади олї  ёдовар шуданд. Конференсия мазкур то 
нисфирўзї идома дошта, мењмонон аз хидматњои бе-
воситаи  намояндагони Истироњатгоњи «Њоља Обигарм» 
изњори ташаккур намуданд.

ЊО. 

Бахши маслињатњои њуќуќї

кОНфРОНс даР МавЗўИ саРЌОНУН

Пурсед, посух медињем
Ба Кумитаи иттифоки 

касабаи маориф ва илми 
Љумњурии Тољикистон са-
волњо вобаста ба  пардох-
ти маблаѓ барои нигоњуби-
ни кудаки навзод ва иљрои 
вазифаи корманди њозир-
набуда  аз љониби раиси 
Кумитаи иттифоќи касабаи 
маорифи ноњияи Варзоб 
Зиёев Р.С. ворид шудаанд, 
ки шарњи њуќуќиро вобаста 
ба ин масъала нозирони 
њуќуќи Кумита пешнињод 
менамоянд.

1.Мутобиќи моддаи 165 
Кодекси мењнати Љумњури-
иТољикистон баъди хатми 
рухсатии њомиладорї ва 
таваллуд бо хоњиши зан 
барои нигоњубини кўдак 
то ба синни якуним сола 
расиданаш рухсатї дода, 
барояш кўмакпулї аз рўи 
суѓуртаи давлатии иљтимої 
тамоми ин давра пардохта 
мешавад.

Бо хоњиши зан њам-
чунин барои нигоњубини 
тифл то ба синни сесола 
расиданаш рухсатии бепу-
ли иловагї дода мешавад.

Аз рухсатии нигоњуби-
ни тифл њамчунин падари 
тифл, бибї, бобо ё дигар 
хешу табори тифл ё васие, 
ки тифлро воќеан нигоњу-
бин мекунанд, пурра ё ќис-
ман истифода карда мета-
вонанд.

Бохоњишизан ё шах-
соне, ки дар ќисми сеюми 
њамин моддазикр шудаад, 
њангоми дар рухсатии ни-
гоњубини тифл буданашон 
метавонанд рўзи нопурраи 
корї ё дар хона кор карда, 
аз рўи суѓуртаи давлатии 
иљтимої кўмакпулї гиранд.

Тартиби пардохт бо 
Ќарори Њукумати Љумњу-
рии Тољикистон аз 01 июни 
соли 2007, №313 муайян 
карда  шудааст. 

2. Дар асоси моддаи 
1047 Кодекси мењнати 
Љумњурии Тољикистон ба 
кормандоне, ки дар як му-
ассиса дар баробари кори 
асосии бо шартномаи 
(ќарордоди) мењнатї тас-
диќшудаи худ аз рўи их-
тисос, дараља ва вазифа 
дар муддати бо ќонунгу-
зорї муќараркардаи даво-
мнокии рўзи корї (басти 
корї) бе озодшавї аз кори 
асосї корњои иловагиро 
аз рўи дигар ихтисос иљро 
мекунад, барои якљоякунии 
касбњо (вазифањо), васеъ 
шудани доираи хизматра-
сонї (зиёд шудани њаљми 
корњои иљрошаванда) ё 
иљрои вазифањои корман-
дони муваќќатан ба кор њо-
зирнабуда иловапулї дода 
мешавад.

Андозаи иловапулї 
барои якљоякунии касбњо 
(вазифањо), васеъ шуда-
ни доираи хизматрасонї 
(зиёд шудани њаљми корњои 
иљрошаванда) ё иљрои ва-
зифањои кормандони му-
ваќќатан ба кор њозир на-
буда аз тарафи корфармо 
бо розигии корманд, барои 
ташкилотњои аз буљети дав-
латї маблаѓгузоришаван-
да бошад, аз тарафи Њуку-
мати Љумњурии Тољикистон 
муќаррар карда мешавад. 
Дар чунин њолатњо миќдори 
иловапулї бояд на камтар 
аз понздањ фоизи маоши 
кори якљояшавандаро таш-
кил дињад.

Пардохти музди мењна-
ти шахсе, ки иљрои вазифа-
ро ба ўњда дорад аз њисоби 
фонди музди мењнат амалї 
карда мешавад.

Файзиев и.,  сирољов 
Љ., нозирони њуќуќи  

Кумита

сугворї
Кумитаи иттифоќи касабаи маориф ва илм   ба ањли 

хонадони 
Толибов саид Давлатович  
собиќ  раиси Кумитаи муттањидаи иттифоќи каса-

баи  Донишгоњи давлатии  ба номи Н. Хусрави шањри 
Ќурѓонтеппа  бинобар сабаби марги бармањал  изњори 
њамдардї менамояд.

 Кумитаи иттифоќи касабаи маориф ва илми Љумњу-
рии Тољикистон ба Ашуров Саидањмад бинобар сабаби 
марги

 барОДарашОН 
изњори тасаллият менамояд.

Аз љумла. мутобиќи  наќшаи кории Кумита,  комиссия  дар 
њайати Файзиев И. – нозири хукуки Кумита- раиси комиссия; 
Абдуллоев Ш- нозири хукуки Кумита- аъзо; Наљмиддинова 
У- мутахассиси Кумита, дар асоси фармоиши раиси Кумитаи 
иттифокхои касабаи маориф ва илми Љумњурии Точикистон 
аз  12 январи соли 2015 № 46, тањлили фаъолияти якљояи 
Кумитаи  иттифоќи касабаи маорифи шањри Турсунзода ва 
шўъбаи маорифи шањри Турсунзода доир ба иљрои талаботи 
санадњои меъёрии њуќуќї,  њифзи њуќуќ, манфиатњои мењна-
тии ва имтиёзњои омўзгорони љавон; дар асоси фармоиши 
раиси  Кумитаи иттифоќи касабаи маориф ва илми Љумњурии 
Тољикистон аз 16 январи соли 2015, №52 фаъолияти Ку-
митаи иттифоќи касабаи маорифи шањри Истаравшан; дар 
асоси фармоиши раиси  Кумитаи иттифоќи касабаи маориф 
ва илми Љумњурии Тољикистон аз 16 январи соли 2015, №52 
фаъолияти Кумитаи иттифоќи касабаи маорифи   шањри 
Конибодом; дар асоси фармоиши раиси  Кумитаи иттифоќи 
касабаи маориф ва илми Љумњурии Тољикистон аз 16 январи 
соли 2015, №52 фаъолияти Кумитаи иттифоќи касабаи ма-
орифи ноњияи Бобољон Ѓафуров њамчунин санљиши  фаъо-
лияти  Кумитаи  иттифоќи касабаи  маорифи   шањри Норак 
оид ба  иљрои  санадњои  меъёрии  њуќуќи,  њифзи  њуќуќњо  ва  
манфиатњои мењнатї,  имтиёзи  омўзгорони  љавон аз љони-
би Файзиев  И.Н.-нозири  њуќуќи  мењнати  Кумита аз санаи  
17.02.2015 то 19.02.2015 ба шањри Норак санљида  шуда,  
маълумотнома омода карда шуд, ки он ба баррасии Раёсат 
бароварда ќарорњои дахлдор ќабул карда шуд.

Дар асоси фармоиши раиси Кумитаи иттифоќњои каса-
баи маориф ва илми Љумњурии Тољикистон аз 16 январи 
соли 2015, № 52 комиссия дар њайати: Файзиев И. – нозири 
њуќуќи Кумита- раиси комиссия; Абдуллоев Ш- нозири  њуќуќи 
Кумита- аъзо; Наљмиддинова У- мутахассиси Кумита (барои 
омўзиш)- аъзо,  бо иштироки муовини раиси Кумитаи итти-
фоќи касабаи маориф ва илми вилояти Суѓд Мироватов М. 
С, раиси Кумитаи иттифоќи касабаи  маорифи шањри Исфа-
ра Маќсудов И, директори мактаби МТМУ №36  Мелиев М. 
аризаи  собиќ омўзгори    муассисаи  тањсилоти миёнаи   уму-
мии №36,  шањри Исфара, љ/д Чилгази Шарипов З-ро   санаи 
23 январи соли 2015 дар  маљлиси якљояи маъмурият ва кол-
лективи мењнатии МТМУ №36 мавриди баррасї ќарор дод.

Аз натиљаи баррасии ариза ба мурољиаткунанда љавоби 
хаттї ирсол карда шуд.

Лоињаи Созишномаи соњавї ва шартномаи коллективї 
баррасї карда шуда таклифњо ба матни он дода шуд.

Лоињаи шартномањои мењнатї, иљрои кори муайян иљора, 
тањия ва барои истифода дар кор пешнињод карда шуд.

Тибќи фармоиши раиси Кумитаи иттифоќи касабаи ма-
ориф ва илми Љумњурии Тољикистон аз 06 июли соли 2015 
тањти №  165 аъзои комиссия

“Оид ба назорати пардохти  маблаѓи рухсатии мењнатї” 
дар ноњияи Њисор  санаи 06.07. 2015 сол   дида баромада 
шуд.

 Маълум гардид, ки тартиби пардохти рухсатии мењнатии 
омўзгорон   тибќи талаботи моддаи 841 Кодекси мењнати 
Љумњурии Тољикистон сурат нагирифтааст.  

Њамчунин тибќи фармоиши раиси Кумитааз 19.06.2015 
сол тањти № 154  “Оид ба  пардохт нагардидани вараќаи 
корношоямии собиќ омўзгори МТМУ № 62 Муњамадиев А.” 
дар асоси аризаи њамсараш Азимова М.  санљиш  гузаронида 
шуд.  Аз рафти санљиш  маълум гардид, ки  омўзгор Муњама-
диев А. аз рўзи 07 октябри соли 2014 то имрўз  дар муассисаи 
мазкур фаъолият надорад ва дар ин муддат аз тарафи ў  
вараќаи корношоямї ба муассиса пешнињод нагардидааст.

Њамаи ин камбудињоро ба назар гирифта,  дар  асоси 
талаботи моддаи 227 Кодекси мењнати Љумњурии Тољикистон  
аз тарафи нозири  њуќуќ  10  амрнома барои бартараф наму-
дани камбудињои љойдошта ба  шахсони масъул  дода  шуд, 
ки  дар муњлатњои муайян онњо то њадди имкон бартараф 
карда шуданд.

Тибќи аризаи кормандони Муассисаи давлатии филиали 
Донишкадаи љумњуриявии такмили ихтисос ва бозомўзии 
кормандони соњаи маориф дар шањри Душанбе сабаби аз 
љониби корфармо пещнињод нагардиданирухсатињои мењ-
натї ва  пардохти љубронпулии рухсатии истифоданашуда 
ва пардохти вараќањои корношоямї  санљида шуд. Муайян 
карда шуд, ки бинобар таљдиди сохтори Муассиса кормандон 
бе риояи талаботи моддаи 46 Кодекси мењнати Љумњурии 
Тољикистон  аз кор озод карда  шуда боз аз нав ба вази-
фањои худ ба кор ќабул карда шудаанд ва таљдиди сохтор 
ба озодшавии кормандон иртиботе надорад. бо дахолати 
намояндагони иттифоќњои касаба фармони аз кор озодкунии 
кормандон бекор карда шуда, њуќуќи кормандон ба рухсати 
ва дигар кафолатњо барќарор карда шуд.

 Нозири  њуќуќи Кумита дар   семинарњои омўзишї, ки бо 
раисони ташкилотњои ибтидоии иттифоќи касаба гузаронида 
шуд,  доир ба амалї гардидани талаботи Кодекси мењнати 
ЉТ, Ќонуни ЉТ “Дар бораи њифзи мењнат” иљрои созишнома 
оид ба њифзи мењнат ва шартномаи коллективї, њимояи њуќуќ 
ва манфиатњои кормандон ва дигар масъалањои љойдошта  
ёрии амалии худро расонид. 

Дар ин давра  аз тарафи Кумита бо иштироки нозирони 
њуќуќи мењнат инчунин мактубу дархостњо   аризаи хаттии 
кормандон баррасї гардида, сариваќт љавобњои дахлдор 
дода шуда,  шањрвандон ќабул карда шуда, љавобњои ши-
фоњї дода шудааст.

Мавриди натиљањои санљиши њолати њифзи мењнат, тех-
никаи бехатарї ва њуљљатгузорї ва аксаран. аз тарафи роњ-
барони муассисањои соња сар задани камбудињо њаминро 
гуфтан зарур аст, ки аз надонистани санадњои меъёрию 
њуќуќї ва коргузорию њуљљатнигорї ба вуќўъ мепайванданд.

Дар моњномаи “Њомии омўзгор”, ки њар моњ ба табъ 
мерасад гўшаи маслињати њуќуќї  таъсис дода шудааст  ва 
масъалањои њуќуќї  дар он дар шакли  саволу  љавоб ва 
шарњи  њуќуќї  нашр карда мешаванд. Њамчунин, аз фаъо-
лият ва таљрибаи пешќадами кумитаву ташкилотњои соња бо 
маќсади ташвиќу тарѓиб ва њавасмандии онњо маводњо ба 
табъ мерасанд. 

Дар давраи њисоботї ба Кумита ___ мактубу дархостњо, 
___ аризаи хаттии кормандон дохил гардидааст, ки ба ња-
маи онњо љавобњои хаттию шифоњї дода шудааст. Инчунин, 
шумораи мурољиатњои шифоњї ба Кумита дар ин давра ба 
___ адад мерасад. Саволњои характери њуќуќидошта тариќи 
хаттї, ќабули шахсї ва телефонї   баррасї  гардида, ба он 
љавобњои дахлдор дода мешавад.

Инчунин, аз Кумита ба муассисаву ташкилотњои гуногун 
___адад мактуб бо мазмунњои гуногун фиристонда шудааст. 
Дар ин масъала кор дар дастгоњи Кумита хуб ба роњ монда 
шудааст ва далолат аз он медињад, ки Кумита бо вазорату 
идорањо ва ташкилотњои давлатию ѓайридавлатї робитаи 
зич дошта, барои ба даст овардани њадафњои оинномавї бо 

тамоми сохторњои давлатию ѓайридавлатї њамкорї дорад. 
Бо ин маќсад нозирони њуќуќи мењнат ва дигар мутахас-

сисону кормандони Кумита дар ин давра  сафари хизматї 
гирифта, муассисањои тањсилотиро аз санљиш гузарониданд, 
ки нисбат ба њамин давраи соли гузашта  зиёд мебошад. Но-
зироти Кумитаи иттифоќи касабаи маориф ва илми Љумњурии 
Тољикистон  дар њайати нозир ва сарнозири мењнат фаъолия-
ташонро роњандозї намуданд. Нозирони мењнат дар Кумитаи 
љумњуриявї, вилояти Хатлон, шањри Вањдат, ноњияњои Рўда-
кї, Њисор  ва дар вилояти Суѓд бо теъдоди муайяни воњидњои 
корї фаъолият доштанд.

Сарнозири мењнат дар ин давра як ќатор муассисањои 
тањсилотї ва томактабии шањру ноњияњоро санљида баромад, 
ки дар натиља як ќатор камбудию нуќсонњои љойдошта, ба 
љумлаи ташкили кор ва њуљљатнигорї, кўмакпулињои иљтимої 
ва амсоли он камбудињоро ошкор намуд ва дар ин асос  бо 
маќсади  ислоњи онњо ба корфармо амрномањо пешнињод 
карда шуданд.  

Инчунин, бо иштироки раисони кумитањои иттифоќи ка-
сабаи кормандони муассисањои тањсилотии як ќатор шањру 
ноњияњо ва сарварони мактабњо семинари омўзиши оид ба 
масъалањои њифзи мењнат, техникаи бехатарї ва бехатарї 
аз сўхтор гузаронида шуд. 

Ногуфта намонад, ки њанўз њам дар  баъзе муассисањои 
тањсилоти касбии миёнаи  раисони кумитањои иттифоќи ка-
саба аз надоштани њуљрањои алоњидаи корї танќисї ме-
кашанд ва њуљљатњои худро дар њуљрањои кории нозирони 
шўъбањои маориф ё хонаи омўзгорон нигоњ медоранд, ки 
ба пешравии кори онњо бетаъсири манфї буда наметаво-
над.

Ба он нигоњ накарда, ки њамасола аз рўи наќшаи корї 
ин ё он мушкиле бо маќсади њаллу фасл мавриди муњоки-
ма ќарор мегираду ќарорњо ќабул карда мешаванд, мута-
ассифона, соли навбатї  боз њамон мушкил пеш меояд. 
Дар робита бо ин гуфтањо аз камбудињои асосии дигаре, ки 
то њанўз аз худ дарак медињанд, ин масъалаи омодагирї 
ба зимистонгузаронї дар муассисањои тањсилоти касбии 
миёнаву умумї мебошад. Хушбахтона, мо имрўз дар ша-
роити солњои навадум ќарор надорем, ки сабабу бањо-
нањои зиёд пеш оварда тавонем. Барои хуб омодагирї ба 
мавсими зимистонгузаронї ќариб, ки мушкиле аз лињози 
пулию молї боќї намондааст. Фаќат муносибати дилсў-
зона ва љиддї аз шахсони масъул талаб карда мешаваду 
халос. Барои бартараф намудани камбудию норасоињои 
љойдошта мавриди омодагирї ба зимистон тамоми фасли 
бањору тобистон дар ихтиёри мо мебошад. Мутаассифона, 
ин њама, аз љумла, захираи ангишту њезум, таъмири   бу-
хорињо бо фарорасии хунукињо, бориши барфу борон ба 
ёдамон мерасад. 

Айнан, чунин муносибатро дар пеш бурдани корњои 
њуљљатдорї, пур кардани дафтарчањои мењнатї мушоњида 
кардан мумкин аст.

Дар ин давра бо маќсади боз њам љоннок намудани 
фаъолияти иттифоќи касаба кормандони дастгоњи Кумита 
ба таљдиди назар, ислоњ ва омодасозии  њуљљатњои меъёрию 
њуќуќї ањамияти калон дода шуда, як ќатор дастуру њуљљатњо, 
ба мисоли “Наќшаи кории Кумитаи иттифоќи касабаи маориф 
ва илми Љумњурии Тољикистон барои соли 2015”, “Наќшаи ко-
рии муштараки Кумитаи иттифоќи касабаи маориф ва илми 
Љумњурии Тољикистон ва Вазорати маориф ва илми Љумњу-
рии Тољикистон барои соли 2015”,  “Шартномаи коллективии 
кормандони дастгоњи Кумитаи иттифоќи касабаи маориф ва 
илми Љумњурии Тољикистон”, “Низомномаи мукофотонии кор-
мандони дастгоњи Кумитаи љумњуриявї, ”Барномаи мактаби 
тобистонаи бозомўзии кормандон” ва ”Барномаи мактаби 
тобистонаи бозомўзии кормандон ва фаъолони иттифоќи 
касабаи соња”, “Тартиби баргузории Спартакиадаи љумњури-
явї байни донишљўёни муассисањои тањсилоти олии касбии 
соња бахшида ба Рўзи љавонони Тољикистон – 23 май”, “Наќ-
шаи кории Комиссияи доимии кор бо љавонон ва наврасони 
назди Кумитаи љумњуриявии иттифоќи касабаи маориф ва 
илми Љумњурии Тољикистон”,”Саволномаи мукаммал барои 
санљиши кори якљояи Раёсат  ва КМИК – њои ДДЗТ ва ДТЉТ 
“Дар бораи риояи талаботњои санадњои меъёрии њуќуќї оид 
ба њифзи иљтимоии донишљўён” дар њамкорї бо гуруњи корї” 
тибќи Наќшаи кории Кумита барои баррасї ва муњокима 
дар Раёсати №3, ташкил ва гузаронидани Конференсияи 
ѓайринавбатии њисоботию интихоботии Иттифоќи касабаи 
устодон ва кормандони ДТТ ба номи академик М. Осимї,  
фармоишњои Раиси Кумитаи иттифоќи касабаи маориф ва 
илми Љумњурии Тољикистон “Дар бораи таъин намудани сти-
педияи номии Иттифоќи касабаи маориф ва илми Љумњурии 
Тољикистон аз 27 феврали соли 2015 № 80 “Дар бораи таъ-
сис додани гуруњи корї барои санљиши кори якљояи Раёсат 
ва КМИК – њои ДДЗТ ва ДДЉТ “Дар бораи риояи талаботњои 
санадњои меъёрии њуќуќї оид ба њифзи иљтимоии донишљўён 
аз 13 апрели соли 2014 №103, мактубњои Кумитаи иттифоќи 
касабаи маориф ва маориф ва илми Љумњурии Тољикистон 
ба ректори ДДЗТ Ќосимзода И. Т. аз 30 марти соли 2015 
№44, ба ректори ДТЉТ Сафаров Ш. А. аз 30 марти соли 
2015 № 45, ба ректори ДМТ  Имомов М. С. Аз 9 апрели 
соли 2015№ 63 ва директори Мактаби байналмилалии 
Президентї Зубайдуллоев М. Њ. аз 30 апрели соли 2015  
№ 46,“Низомномаи кўмаки моддии кормандони дастгоњи 
Кумитаи љумњуриявї”, лоињаи “Дастур дар бораи коргузорї 
дар ташкилоти Иттифоќи касабаи кормандони маориф ва 
илми Љумњурии Тољикистон” ва “ Коргузорї дар ташкилоти 
иттифоќи касаба” (Тавсияњои методї барои кормандон ва 
фаъолони иттифоќи касаба) тањия ва омода карда шуданд, 
ки бахусус, сањми сармутахассиси Кумита Саъдиев Ш ва 
нозири мењнати Кумита Расулов Ш., - ро ќайд кардан ба-
маврид аст. 

  Саъдиев Ш. ба њайси раиси комиссияи доимоамалку-
нандаи љавонони Кумита пайваста бо онњо дар њамкориву 
алоќа буда, дар кори љалби њарчи бештари љавонон ба 
сафи иттифоќи касаба мусоидат менамояд. Бисёр хуб 
мебуд, ки агар дигар комиссияњои назди Кумитаи љумњури-
явї ва вилоятию шањрї низ таљрибаи пешќадами ўро  дар 
амал ба таври васеъ љорї менамуданд, зеро имрўзњо дар 
њама соњањо такя ба љавонон ба њукми анъана ва таќозои 
замон табдил ёфтааст.  

Чун анъана, соли љорї њам бахшида ба Рўзи љавонон – 
23 май мувофиќи наќшаи кории Кумита дар мактаби байнал-
милалї ва лагери “Чайка”чорабинињо фарњангї ва варзишї 
бо намояндагони љавонони муассисањои тањсилоти миёна ва 
олии касбї гузаронида шуданд, ки дар тарбияву ташаккули 
љавонон беањамият нестанд. Тибќи Низомномаи чорабинињо 
ѓолибони чорабинињо бо сипосномањо ва туњфањои хотиравї 
ќадрдонї шуданд.

Таърихи мамолики гуногун 
борњо собит сохтааст, ки раван-
ди бунёди  давлату давлатдорї 
мушкил ва хеле пуртазод буда, 
њар як марњилаи инкишофи он 
хусусиятњои хоси худро дорад. 
Ин марњилањо метавонад орому 
сокит ва ё баръакс муташанниљу 
ноором љараён гирифта, ха-
тарњои бузургро дар роњи мављу-
дияти минбаъдаи давлат эљод 
намоянд. Мањз аз њамин сабаб 
бисёр миллатњо аз давлатдо-
рии миллии худ бенасиб гашта, 
фарњангу забони худро ба нестї 
дода дар маљрои пурталотуми 
таърих симои миллиашонро гум 
кардаанд. Зеро натавонистанд 
имконияти таърихиеро,ки бањри 
пойдории онњо фароњам омада 
буд маќсаднок истифода баранд, 
имконияте ки на њама ваќт муяс-
сар гаштанаш мумкин аст.   

Барои дар сатњи њуќуќї  ба 
расмият даровардани соњи-
бистиќлолї ва соњибихтиёрии 
Тољикистон давлатро зарур буд 
Конститутсияи миллии худро ќа-
бул намояд, зеро давлати соњи-
бистиќлол наметавонад њаёти 
сиёсии худро тавассути Сарќону-
ни  пешина, ки дар он хусусияти 
тобеият ба Иттињоди Шўравї ба 
назар мерасид, идора намояд,  аз 
тарафи дигар муносибатњои нави 
сиёсии љомеа таќозо мекарданд, 
то дар мамлакат Конститутсияи 
нав ќабул гардад.  Бо ин маќсад 
аз тарафи Президенти кишвар 
Ќањњор Мањкамов ва баъдан аз 
тарафи Рањмон Набиев комиссия 
оид ба тайёр намудани лоињаи 
Конститутсияи нав созмон дода 
шуд, ки мутассифона вазъи ному-
соиди сиёсии кишвар имкон на-
дод то комиссияњои мазкур ба на-
тичаи мусбат ноил гарданд, зеро 
дар назари аввал чунин менамуд, 
ки њокимияти сиёсї мувофиќи та-
лаботи демократия, барќарор ва 
суботи сиёсї дар кишвар таъмин 
шудааст, аммо муќовимати сиёсї 
хеле ављ гирифта, таъсиси Њуку-
мати муросои миллї, силсилаи 
зўроварињо ва фишорњо  ба сар-
вари давлат ва вакилони халќ, 
нињоят задухўрдњои дохилї оќи-
бат боиси сар задани љанги гра-
жданї гардиданд. Паст будани 
фарњанги сиёсии љомеа, надош-
тани таљрибаи давлату давлат-
дорї, ба њисоб нагирифтани  ху-
сусиятњои давраи нави инкишоф, 
боло гузоштани манфиатњои 
умумимиллию умумидавлатї ва 
дахолати ќуввањои манфиатдори 
беруна кишвари тозаистиќлоли 
моро ба вартаи љанги шањрвандї 
тела доданд.

Барои  Тољикистонро аз вар-
таи љанг баровардан, миллатро 
сарљамъ намудан ва халќро ба 
сулњу оромї даъват намудан 
шахсе лозим буд, ки њамаи ин 
масъулияти таърихиро бар дўши 
худ гузораду  Истиќлолиятро 
њифз карда тавонад ва манфиа-
ти давлату миллатро болотар аз 
манфиатњои шахсї гузорад. Хуш-
бахтона  ноябри соли 1992 дар 
шањри Хуљанд Иљлосияи XVI-уми 
Шўрои Олии кишвар ба кори худ 
шурўъ намуд, ки 19-ноябр  дар 
Иљлосияи мазкур масъалаи ин-
тихоби Сарвари давлат гузошта 
шуда,  Эмомалї  Рањмон  аз бай-
ни вакилони њузурдошта њамчун 
раиси Шўрои Олї ва њамзамон 
Сарвари давлат интихоб гардид.  
Мањз дар чунин вазъияти мушки-
ли њассоси сиёси Эмомалї Рањ-
мон  масъулиятро барои ояндаи 
давлату миллати тољик ба зим-
маи худ гирифта, кафили таъ-
мини сулњу осоиш ва пойдории 
давлат гардид.  Сарвари кишвар 
аз рўзњои аввали ба вазифаи худ 
шурўъ намудан  хеле хуб дарк 
мекард, ки фазои њуќуќии кишвар 
рў ба фалаљ овардааст ва барои 
мукаммал гардонидану дар сатњи 
ягона ба танзим даровардани 
системаи њуќуќии кишвар, њамза-
мон барои халосї аз вартаи љан-
ги шахрвандї ва ба даст овар-
дани созиши миллї пеш аз њама 
ќабули Конститутсияи нав лозим 
ва аввалиндараља буд, зеро то ин 
замон системаи њуќуќии замони 

Шўравї, ки дар Тољикистон амал 
мекард моњияти сирф мафкуравї 
дошта ба танзими муносибатњои 
сиёсии нави љомеа љавобгў на-
буд, аз тарафи дигар  љараёни 
демократикунонии љомеа  таќозо 
мекард то халќ  дар сарнавишти 
ояндаи худ бевосита ширкат ва-
рзида дар њалли таќдири ояндаи 
худ бетараф набошад. Дар ин 
асос соли 1994 аз тарафи раиси 
Шўрои Олии Љумњурии Тољики-
стон  Комиссия  оид ба тайёр 
кардани лоињаи Конститутсия 
ташкил шуда, назорат ва сарва-
рии он бевосита ба  ўњдаи Раи-
си Шўрои Олии кишвар гузошта 
шуд. Ба њайати комиссия олимон, 
профессорон ва мутахассисони 
соњањои њаёти љомеа љалб карда   
шуда, онњо  ўњдадор  гаштанд то 
дар мўњлатњои нисбатан кўтоњ ло-
ињаи Конститутсияи навро  омода 
намоянд. Комиссияи мазкур та-
моми таљриба ва донишњои худро 
барои тайёр намудани лоињаи 
мазкур сафарбар намуда, дар 
љараёни иљроиши вазифаи худ 
аз таљриба ва  Конститутсияњои 
давлатњои пешрафтаи љахон ва 
фикру мулоњизањои халќ истифо-
да карда, дар мўњлатњои пешби-
нигардида лоињаро омода намуд 
ва ба муњокимаи умумихалќї 
пешнињод намуд. Лоињаи мазкур 
аз љониби халќ  хеле хуб дастгирї 
ёфта, фикру мулоњизањои эшон 
дар бобати баъзе аз меъёрњои 
он пешнињод карда шуд. 6-ноя-
бри соли 1994 лоињаи  Консти-
тутсияи мазкур ба раъйпурсии 
умумихалќї гузошта шуд, ки ба 
тарафдории Конститутсия аз 94,4 
фоизи иштироккунандагон 87,59 
фоизи шањрвандони дорои њуќуќи 
интихоботї овоз дода моњиятан 
роњи тараќќиёти ояндаи худро 
муайян карданд. Бояд гуфт, ки 
ба раъйпурсии мазкур ду намуди 
лоињаи Конститутсия-яке лоињаи 
Президентї бо сарварии Комис-
сияи он Э. Рањмон ва дигаре ло-
ињаи Парлумонї, ки дар зери роњ-
барии А. Достиев омода гардида 
буд пешнињод гардид, ки Халќи 
Точикистон лоињаи Конститутси-
яи Президентиро маъќул дони-
ста онро ќабул намуданд.  Мањз 
дар лањзањои душвори сиёсї, ки 
дар мамлакат њанўз оташи љанги 
шањрвандї хомўш нагардидаву 
истиќрори сулњ ба даст наома-
дааст ќабул намудани Консти-
тутсия осон набуд, зеро фазои 
номусоиди сиёсии кишвар имкон 
намедод то амнияти овоздињан-
дагон пурра таъмин гардад, аз 
тарафе мардум аз падидаи нави 
конститутсионї-раъйпурсї пурра 
огањї надоштанд. Онњо хеле хуб 
дарк мекарданд, ки роњи ягонаи 
баромадан аз бўњрони сиёсї  ва 
ба даст овардани созиши миллї 
дар мамлакат танњо тавассути 
ќабули Конститутсия имконпазир 
буд ва дар ин асос ба тараф-
дории Конститутсия овоз дода, 
амалан роњи тараќќиёти давлат-
дории худро муайян намуданд. 
Тариќи раъйпурсии умумихалќї 
ќабул шудани Конститутсия сањи-
фаи дурахшони китоби таърихи 
давраи истиќлоли Тољикистон 
аст. 

Конститутсияи соли 1994 дар 
таърихи Тољикистон назир на-
дорад, чунки, то ин ваќт сохти 
давлатдорї тамоман дигар буд. 
Акнун  Конститутсияро ба тав-
ри биное шабоњат додан мумкин 
буд, ки аз рўи он сохтмонро оѓоз 
кардан лозим меомад. Сарвари 
давлат дар суханронии худ иброз 
доштаанд, ки: “ Мардуми Тољи-
кистон бо вуљуди вазъи душвори 
сиёсиву иќтисодї ва нобасомо-
ниву мушкилињои солњои аввали 
истиќлолият, бо камоли масъу-
лияти шањрвандї, дарки ќарзи 
ватандорї ва такя ба арзишу 
муќаддасоти таърихиву фарњан-
гии худ, нахустин Конститутсияи 
давлати соњибистиќлоли худро 
ќабул карда орзую ормонњои чан-
динасраи ниёгони хешро амалї 
намуд”.  Конститутсияи Љумњурии 
Тољикистон соли 1994 Сарќонуни 
давраи соњибихтиёрии  Тољикис-
тон, бунёди давраи давлатдории 

нави миллии тољикон  ба њисоб 
рафта, дар он тањкурсии њуќуќии 
давлат гузошта шуда, шакл, 
моњият, мазмун, њадаф ва ва-
зифањо муайян карда шудаанд. 
Конститутсия ибтидои аз самти 
њуќуќї расмигардонии давлат-
дории навини миллат, хотимаи 
ибтидоии давлатдории миллии 
тољикон, анљоми давраи шўравии 
сотсиалистї ва ташкили инкишо-
фи  давлати нави Тољикистон аст.

Бо дарназардошти талаботи 
рўзафзуни њаёт ва бо маќсади те-
зонидани љараёни демократику-
нонии љомеа,инчунин бо таќозои 
меъёрњои пешрафтаи љањон ва 
зарурияти таъсис додани Парла-
менти касбї ва доимамалкунан-
да, њамзамон бо маќсади ба даст 
овардани созиши миллї ба Кон-
ститутсия ду  маротиба солњои 
1999 ва 2003 таѓйиру иловањо 
ворид карда шуданд. Таѓйиру 
иловањои воридгардида имкон 
фароњам овард то дар мамлакат 
Парламенти касбї ва доимамал-
кунанда ташкил карда шуда, ба-
рои таъмини одилонаи адолати 
судї шароити мусоид фароњам 
гардад. Дар натиљаи таѓйирот ин-
сон, њуќуќ ва озодињои он арзи-
ши олї дониста шуда, таъсиси 
њизбњои динї ва характери ате-
истї дошта иљозат дода шуд, ки 
ин вобаста ба ноил гаштан ба 
њадафњои демократи, ки яке аз 
нишонањои асосии он гуногунан-
дешии сиёсї  ва њифзи њуќуќњои 
шањрвандон мебошад замина 
фароњам меорад.  Конститутси-
яи Љумњурии Тољикистон ќонуни 
асосии давлат, унсури марказии 
низоми њуќуќии кишвар, зами-
наи эљод ва такмили минбаъдаи 
ќонунгузорї, њуљљати созиши 
иљтимої, муайянсозандаи дурна-
мои пешрафти љомеа ва давлат 
мебошад.

Конститутсияи Љумњурии 
Тољикистон  дорои дебоча, 10 
боб ва 100 модда буда, меъёрњои  
он баробарии њамаро дар назди 
ќонун эълон карда, кафола-
ти њуќуќу озодињоро ба њар кас 
ќатъи назар аз миллат, нажод, 
љинс, забон, эътиќоди динї ва 
мавќеи сиёсї ба дўши давлат 
вогузор намудааст ва ин дар 
маљмўъ барои бунёди љомеаи 
воќеан демократї, ки дар он халќ 
баёнгари соњибихтиёрљ ва сар-
чашмаи ягонаи њокимияти дав-
латї мебошад, шароити мусоид 
фароњам меорад. 

Дар дебочаи Конститусия су-
хан аз номи халќи Тољикистон 
меравад, ки мувофиќи он мар-
дум худро љузъи људонашаван-
даи љомеаи љањонї эълон наму-
да, дар назди наслњои гузашта, 
њозира ва оянда худро масъул 
ва вазифадор мешуморанд, ки 
таъмини соњибихтиёрии давлати 
худ ва рушду камоли онро дарк 
мекунанд, озодї ва њуќуќи шах-
сро муќаддас мешуморанд, ба-
робарњуќуќї ва дўстии тамоми 
миллату халќиятњоро эътироф 
мекунанд ва бунёди љомеаи адо-
латпарварро вазифаи худ ќарор 
дода, Конститутсияро ќабул ва 
эълон менамоянд.

Боби якуми Конститутсия 
“Асосњои сохтори конститутси-
онї” ном дошта, дар он Љумњу-
рии Тољикистон њамчун дав-
лати соњибихтиёр, демократї, 
њуќуќбунёд, дунявї, ягона ва 
иљтимої  мустањкам карда шуда, 
забони давлатии Љумњурии 
Тољикистон, рамзњои давлатї ва 
Пойтахти Тољикистон  пешбинї  
гардида, њуќуќу озодињои инсон 
ва шањрванд арзиши олї эъти-
роф гардида, кафолати њифзи ин 
њуќуќњо аз тарафи давлат таъмин 
гаштааст. Халќ њамчун баёнга-
ри соњибихтиёрї ва сарчашмаи 
ягонаи њокимият, ифодаи олии 
бевоситаи њокимияти халќ, таќ-
симнашаванда ва дахлнопазир 
будани њудуди Љумњурии Тољики-
стон, дар асоси равияњои гуногу-
ни сиёсї ва мафкуравї инкишоф 
ёфтани њаёти љамъиятї, таъсиси 
озодонаи иттињодияњои љамъи-
ятї ва динї, низоми сезинагии 
шохањои мустаќили њокимияти 

давлатї, эътибори олї доштан 
ва бевосита амал кардани Кон-
ститутсия, сиёсати сулњљўёнаи  
давлати Тољикистон, њамкорї бо 
њамватанони бурунмарзї, асоси 
иќтисодиётро ташкил додани ша-
клњои гуногуни моликият ва ка-
фолати баробарњуќуќї ва њифзи 
њамаи шаклњои моликият, аз љум-
ла моликияти хусусї, моликияти 
истисноии давлат ба њисоб раф-
тани замин, сарватњои зериза-
минї, об, фазои њавої ва олами 
набототу њайвонот ва кафолати 
истифодаи самараноки он аз љо-
ниби халќ-аз љумлаи меъёрњое 
ба шумор мераванд, ки бевосита 
дар боби якуми Конститутсияи 
Љумњурии Тољикистон мустањкам 
карда шудаанд.

Конститутсияи Љумњурии 
Тољикистон давлати Тољикистон-
ро чун давлати соњибихтиёр, де-
мократї, њуќуќбунёд, дунявї ва 
ягона эълон мекунад (моддаи 1). 
Ин меъёр љавобгўи њадаф  ва 
талаботи инкишофи љомеаи де-
мократї дар љањони мутамаддин 
буда, њоло дар Конститутсияњои 
њамаи давлатњои демократии 
дунё ифода гаштааст. Эълон 
шудани Тољикистон њамчун дав-
лати демократию њуќуќбунёд ва 
дунявию ягона, ки онро аксари 
сокинони мамлакат дар лањзањои 
душвортарин њам љонибдорї 
менамуданд, ба тамоми он ќув-
вањое, ки даъвои дигари идеа-
логиро нисбат ба сохти консти-
тутсионї дар Тољикистон пеша 
мегузоштанд, зарбаи ќатъї ва 
њалкунанда буд. Мувофиќи Кон-
ститутсия Тољикистон худро дав-
лати иљтимої эълон намуда, ша-
роити арзандаи зиндагї ва озо-
донаро кафолат дод, ки ин барои 
таъмини доираи васеи њуќуќњои 
шахсї, сиёсї, иљтимої, иќтисо-
дї ва фарњангии шањрвандони 
Тољикистон, шањрвандони хориљї 
ва ашхоси бешањрванди соки-
ни кишвар, аз љумла таъминоти 
моддиву иљтимоии нафаќахўрон, 
ятимон, маъюбон, гирифтани 
пеши роњи нобаробарии иќти-
содии байни гурўњњои алоњидаи 
ањолї, таъмини инкишофи озо-
донаи њар шахс хизмат мекунад. 
Се њадафи асосии стратегии 
давлат- баромадан аз бумбасти 
коммуникатсионї, таъмини амни-
яти озуќаворї ва истиќлолияти 
энергетикии Тољикистон бањри он 
пешбинї карда шудааст, ки ба 
шањрвандон шароити арзандаи 
зиндагї фароњам гардаду инки-
шофи озодонаи њар шахс ба тав-
ри пурра  таъмин карда шавад.

Забон муќаддастарин рук-
ни давлатдории њар як миллату 
халќият ба шумор рафта, мањз 
дар натиљаи ќабули Конститутси-
яи соњибистиќлол забони тољикї 
дар сатњи конститутсионї (мод-
даи 2) ќарор гирифта, њамчун за-
бони давлатї эълон карда шуд ва 
ќабули ќонуни Љумњурии Тољикис-
тон “Дар бораи забони давлатї”  
аз љумлаи он дастовардњое ба 
њисоб меравад, ки ба шарофати 
эълон гардидани соњибистиќлолї 
ва ќабули Конститутсияи миллиа-
мон ба  мо муяссар гардид.

Ќабул шудани рамзњои дав-
латї, ки яке аз муќаддасоти њар 
як давлату миллат мебошад ва 
нишон аз давлату давлатдорї ба 
њисоб меравад, мањз ба шарофа-
ти ноил гардидан ба истиќлолия-
ти давлатї ба мо муяссар гарди-
да, баъдан бо ќабули Сарќонуни 
кишвар дар сатњи конститутсионї 
мустањкам карда шуд. Ањамияти 
таърихї  ва сиёсии ќабул шуда-
ни рамзњои давлатиро ба назар 
гирифта Президенти кишвар дар 
яке аз суханронињои худ таъкид 
намуда буданд, ки: “Тољикистон 
њамчунин соњиби Парчам, Нишон 
ва Суруди миллии худ гардид, ки 
инњо волотарин  рамзњои истиќ-
лолияти кишвари мо мебошанд. 
Шояд ин падидањо аз нигоњи ав-
вал оддию содда љилва кунанд, 
вале дар ќиёс бо он ки дар чї 
варта будем, аз куљо оѓоз кардем, 
њар кадоме аз ин рўйдодњо ања-
мияти азими таърихї ва сиёсї 
пайдо мекунанд”.

Эълон гаштани Душанбе њам-
чун пойтахт  ва онро дар сатњи 
конститутсионї пешбинї  наму-
дан мањз дар натиљаи ќабули 
Конститутсия ба даст омад, ки 
мувофиќи он  Пойтахти Љумњу-
рии Тољикистон шањри Душан-
бе эълон карда шуд, ки ин аз 
љињати њуќуќї ба расмият даро-
вардани Душанбе њамчун Пой-
тахт ва Душанберо  ба макони 
илму фарњанг табдил  додану, 
ќароргоњи вазорату кумитањо ва 
сафоратхонањо муќаррар кардан 
шароити мусоид фароњам мео-
рад.

Мутобиќи Конститутсия дар 
љумњурї њамаи њизбњои сиёсї, 
ташкилотњои љамъиятї ва њара-
катњои оммавї баробарњуќуќ эъ-
лон шуда, бори нахуст андешаи 
таљзияи њокимияти давлатї ба 
шохањои ќонунгузор, иљроия ва 
судї  дар сатњи конститутсионї 
пешбинї гардид, ки ин њама ба-
рои демократикунонии љомеа ва 
бо маќсади сўъистифода накар-
дан аз њокимияти давлатї ва таъ-
мин намудани  усули мувозинат 
ва боздорї муќаррар гардидааст. 

Конститутсияи навини Љумњу-
рии Тољикистон он нуќтаро эъти-
роф намуд, ки асоси њуќуќии љо-
меаи нав, пеш аз њама њуќуќу озо-
дињои инсон ва шањрванд мебо-
шад. Конститутсия давлатро зери 
њукмронии њуќуќ тобеъ намуда, 
фаъолияти тамоми шохањои њо-
кимият, дастгоњи давлат ва роњ-
барияти сиёсии кишварро ба 
маљрои конститутсионї равона 
намуд. Давлат тамоми имконият 
ва захирањои мављударо барои 
рањо ёфтан аз љанги шањрван-
дї, таъмини тамомияти арзї ва 
якпорчагии давлат, баргардони-
дани њамватанони бурунмарзї, 
њифз ва кафолати њуќуќу озо-
дињои инсон ва шањрванд сафар-
бар намуд. Дар Конститутсияи 
Љумњурии Тољикистон ба њуќуќу 
озодињои инсон ва шањрванд 
ањамияти хело њам љиддї дода 
шудааст, зеро 34 модда-аз се як 
ќисми меъёрњои Конститутсия 
фарогири њуќуќу озодињои инсон 
ва шањрванд мебошад.  “Њуќуќ, 
озодї, вазифањои асосии инсон 
ва шањрванд” номгузорї карда 
шудааст боби дуюми Конститут-
сия, ки дар он њуќуќу озодињои ин-
сон ва шањрванд, асосњои њуќуќии 
мањдуднамоии он, муайян на-
мудани мансубият ба шањрван-
дии Чумњурии Тољикистон, тањти 
њимояи давлат ќарор доштани 
шањрвандони бурунмарзї, баро-
барњуќуќии њама дар назди ќонун 
ва суд новобаста аз мансубият, 
њаќќи зиндагї доштани њар як ин-
сон ва кафолати судии  онњо, 
эњтимолияти бегуноњї, њифзи 
њуќуќи љабрдида, дахлнопазир 
будани манзили шахс, таъмини 
мањрамияти  мукотиба ва суњ-
батњои телефонии шахс, њуќуќ ба 
мусофират ва њуќуќи шинос  шу-
дан бо њуљљатњое, ки бевосита ба 
њуќуќ ва манфиатњои шахс дахл 
доранд, озодии виљдон ва эътиќо-
ди динї, њуќуќи дар маъракањои 
сиёсї ширкат варзидан, аз љумла 
њуќуќи интихоб кардан ва интихоб 
шудан, њуќуќ ба муттањид шудан, 
њуќуќ ба  озодии сухан ва манъ 
будани сензураи давлатї, њуќуќи 
мурољиат кардан ба маќомотњои 
давлатї, њуќуќ ба моликият ва 
гузоштани мерос, кафолати озо-
дона ташкил ва бунёд намудани 
оила, принсипи якканикоњї, њуќуќ 
ба мењнат, интихоби касбу кор ва 
њимояи иљтимої  њангоми бекорї, 
кафолати баробарии музди мењ-
нат барои иљрои якхелаи кор ва 
манъ будани мењнати маљбурї, 
њуќуќ ба манзил, њуќуќи исти-
роњат, њифзи саломатї ва таъ-
мини иљтимої њангоми беморї, 
маъюбї, пиронсолї ва мањрум 
шудан аз сарпараст, њуќуќи озо-
дона дар њаёти фарњангии љомеа 
ширкат варзидан, њуќуќ ба тањсил 
ва вазифањои шахс дар бобати 
риояи ќонунњо, њифзи Ватан, њи-
мояи манфиатњои давлат, њифзи 
табиат, додани андоз ва дигар 
пардохтњо, низоми љорї кардани 
вазъияти фавќулодда ва мањдуд-

нашаванда будани њуќуќ ва озо-
дињои дар моддањои 16,17, 18, 
19, 20, 22, 25 ва 28 дар Конститу-
тсия пешбинигардида   аз љумлаи 
он меъёрњои конститутсионие ба 
њисоб мераванд, ки дар боби ду-
юми Конститутсия гирдоварї кар-
да шудааст.

Мутобиќи Конститутсия “Па-
дару модар барои тарбияи фа-
рзандон ва фарзандони болиѓу 
ќобили мењнат барои нигоњубин 
ва таъмини падару модар масъ-
уланд”. Љињати дар амал татбиќ 
намудани ин меъёри конститут-
сионї бо ташаббуси Президенти 
кишвар лоињаи ќонуни Љумњурии 
Тољикистон “Дар бораи масъули-
яти падару модар дар таълиму 
тарбияи фарзанд” ба муњокима-
ронии халќ пешнињод гардида, 
дар асоси фикру мулоњизањо ва 
пешнињодњои Халќи Тољикистон 
ќонун тартиб дода шуда, 2-ав-
густи соли 2012 аз љониби Парла-
менти кишвар ќабул карда шуд, 
ки он муњимтарин њуќуќ ва ўњда-
дорињои падару модарро дар 
бобати таълиму тарбияи фарза-
ндон муќаррар намуда, онњоро 
вазифадор намуд, ки фарзандо-
ни худро дар рўњияи ватандўстию 
худшиносии миллї тарбият наму-
да, барои инкишофи љисмонї ва 
рўњии фарзандони худ шароити 
мусоид фароњам оранд.

Асоси њуќуќии њар як давла-
ту миллатро ќонунњое ташкил 
медињанд,ки дар он хусусияти де-
мократї ва њуќуќии меъёр бо ќои-
дањои техникаи њуќуќї ва мутобиќ 
ба арзишњои байналмилалї тар-
тиб дода шуда, фарогири тамоми 
муносибатњо мебошанд ва онро 
маќоми ќонунгузории давлат дар 
шакли содда ва фањмо, бо да-
раљаи баланди ќонунэљодкунї 
эчод менамоянд. Конститутсияи 
соли 1994 дар мамлакат низоми 
якпалатагии Парламентро пеш-
бинї карда буд, ки мувофиќи он 
Маљлиси Олї маќомоти ќонун-
гузории кишвар мањсуб меёфт, 
аммо таљрибаи панљсолаи (1995-
1999) Маљлиси Олї нишон дод, 
ки он аз парлумони воќеї дур 
буд. Њамзамон барои дар фаъо-
лияти худ ифода кардани иродаю 
манфиати воќеии халќ, тањия 
ва ќабули ќонунњои нави тала-
би замон мувофиќ набуд. Бо ин 
маќсад соли 1999 ба Сарќонуни 
кишвар таѓйироту иловањо во-
рид карда шуд, ки мувофиќи он 
дар мамлакат Парламенти дои-
мамалкунанда ва касбї таъсис 
ёфта, Маљлиси Олї аз ду маљ-
лис-Маљлиси миллї ва Маљлиси 
намояндагон таркиб ёфт

Шакли идораи Президентї 
дар кишвар ба љараёни ќабули 
Конститутсия рост меояд, ки мањз 
тавассути њамин санади олї дар 
мамлакат шакли идоракунии 
Президентї таъсис дода шуда, 
боби махсус, яъне боби чањорум 
ба Президенти Љумњурии Тољи-
кистон бахшида шудааст, ки 
мувофиќи он Президент њомии 
Конститутсия, ќонунњо ва њуќуќу 
озодињои инсон ва шањрванд ба 
шумор рафта, дар як ваќт Сарва-
ри давлат ва њокимияти иљроия 
мебошад. Президенти Љумњурии 
Тољикистон ба таври умумї, ба-
робар, мустаќим ва бо овоздињии 
пинњонї аз љониби Халќи Тољи-
кистон ба вазифа интихоб кар-
да шуда, мўњлати ваколаташ 7 
сол мебошад. Президент муто-
биќи Конститутсия самтњои асо-
сии сиёсати дохилї ва хориљии 
љумњуриро муайян намуда, Тољи-
кистонро дар дохил ва хориљи 
кишвар намояндагї мекунад.

Њокимияти иљроия яке аз 
рукнњои мустаќили њокимияти 
давлатї ба њисоб рафта, тарзи 
ташкил ва таъсиси он, таркиб, 
салоњият ва наќши он дар иљро-
кунандагї ва татбиќи ќонунњои 
Љумњурии Тољикистон, маќсад 
ва вазифањои њокимияти иљроия 
бевосита дар боби панљуми Кон-
ститутсия тањти номи “Њукумат” 
мустањкам карда шудааст.

Њокимияти мањаллї ном до-
рад боби шашуми Конститутсия, 
ки дар он аз маќомоти намоянда-

гї ва иљроия иборат будани њоки-
мияти мањаллї, амалї гаштани 
њокимияти иљроия дар мањал аз 
љониби намояндаи Президент ва 
њуќуќу вазифањои њарду маќомот 
дар боби мазкур мустањкам карда 
шудааст.

Боби њафтум “Вилояти Мухто-
ри Кўњистони Бадахшон” ном до-
шта, дар он хусусияти мухтории 
ин вилоят ва ќисми таркибї ва 
људонопазири Тољикистон  буда-
ни Вилояти Мухтори Кўњистони 
Бадахшон нишон дода шудааст. 
Бояд гуфт, ки боби мазкур бо 
дарназадошти фикру мулоњизањо 
ва пешнињоди мардуми Бадах-
шон тартиб дода шуда, дар он 
ирода ва ифодаи олии халќи Ба-
дахшонзамин ифода гардидааст.

Мувофиќи  Конститутсия њеч 
кас то эътибори ќонунї пайдо 
кардани њукми суд дар содир 
кардани љиноят гунањгор дониста 
намешавад ва дар асоси моддаи 
84 танњо суд метавонад шахсро  
бегуноњ ва ё гунањгор эътироф 
карда, адолати судиро аз номи 
давлат ба амал барорад. Њоки-
мияти судї дар низоми маќо-
мотњои давлатї мустаќил буда 
њуќуќ, озодии инсону шањрванд, 
манфиати давлат ва ќонунияту 
адолатро њифз мекунад. Боби ња-
штуми Конститутсия ба танзими 
њокимияти  судї  бахшида шуда, 
принсипњои асосии фаъолияти 
он, низоми сохтори судї, вази-
фа ва маќсадњои амалї наму-
дани адолати судї ва ваколати 
судяњоро муќаррар мекунад. Ху-
сусияти фарќкунандаи њокимияти 
судї дар мустаќилї, истисної, ба 
ќонун итоат намудан, ягонагии 
он ифода ёфта,аз номи давлат 
амалї намудани адолати судиро 
аз љониби маќомоти махсуси дав-
латї-судњо таъмин мекунад. Ягон 
маќоми дигар ё шахсони њуќуќї 
ба зиммаи худ гирифтани адола-
ти судиро надоранд.

Таъмини тартиботи њуќуќї, 
тањкими сулњу субот, мубори-
за бо љинояткорї ва пешгирии 
њама гуна њуќуќвайронкунї, ки ин 
зуњуроти номатлуб метавонанд 
пояњои давлатро заиф гардо-
нанд, аз фаъолияти муътадилу 
муназзами кормандони маќомоти 
њифзи њуќуќ ва сохторњои низомї 
вобастагии мустаќим дорад.Дар 
ќатори дигар маќомоти њифзи 
њуќуќ нињоди муњимме, ки ба та-
шаккули арзишњои демократии 
љомеа нигаронида шуда, усту-
вории вазъи тартиботи њуќуќї, 
пешгириву ошкоркунии њуќуќвай-
ронкунињо ва мубориза бо љино-
яткорї аз фаъолияти муътадили 
он низ вобастагии амиќ дорад, 
маќомоти прокуратура мебо-
шанд.Маќомоти прокуратура яке 
аз сохторњои муњимми низоми 
давлатдорї ба шумор рафта, ва-
зифаи асосии онњо таъмини во-
лоияти ќонун, тањкими ќонуният 
ва тартиботи њуќуќї бо маќсади 
њифзи мустаќилият ва соњибих-
тиёрии кишвар, њуќуќу озодињои 
инсон ва шањрванд, асосњои де-
мократии њокимияти давлатї, ва-
зъи њуќуќии маќомоти мањаллии 
њокимияти давлатї, маќомоти 
худидоракунии мањаллї, дигар 
маќомоти давлатї, иттињодияњои 
љамъиятї, динї, њизбњои сиёсї 
ва дигар сохторњои ѓайридавлатї 
иборат аст.  Дар шароити соз-
мон додани давлати њуќуќбунёд, 
љомеаи адолатпарвар ва арзиши 
олї эълон намудани њуќуќ ва озо-
дии инсон ва шањрванд наќши на-
зорати прокурорї дучанд афзуда, 
чун яке аз кафолатњои муњими 
њимояи њуќуќ ва манфиатњои 
шахс, љомеа ва давлат баромад 
менамояд.Назорати риояи даќиќ 
ва иљрои якхелаи ќонунњо дар 
ќаламрави Љумњурии Тољикистон 
ба зиммаи Прокурори генералї 
ва прокурорњои тобеи он гузошта 
шудааст, ки дар боби нўњуми Кон-
ститутсия бо номи “Прокуратура”  
танзим ёфтааст.

Конститутсияи Љумњурии 
Тољикистон  ба мисли конститут-
сияњои давлатњои дигари дунё бо 
пешрафти љомеа, дигаргунињои 
сифатии њаёти љомеа дар раван-

ди ислоњоти сиёсиву иќтисодї, 
ичтимоиву фарњангї ва њуќуќї, 
табиист, ки таѓйир меёбад, ба 
он меъёрњои љавобгўи муно-
сибатњои нави љамъиятї илова 
карда мешаванд.  Дар боби хо-
тимавї, яъне боби дањум тањти 
номи “Тартиби таѓйири Консти-
тутсия” тарз ва тартиби ворид 
намудани таѓйиру иловањо ба он 
пешбинї гардида, муайян мена-
мояд, ки шакли идораи љумњурї, 
тамомияти арзї, моњияти демо-
кратї, њуќуќбунёдї, дунявї ва 
иљтимоии давлат таѓйирнопази-
ранд.

Хулоса 10 боб ва 100 мод-
даи Конститутсия фарогири та-
моми арзишњои байналмиллалї 
ва мутобиќ ба анъанаву сун-
натњои мардуми точик буда, ња-
маи меъёрњои он ифодакунандаи 
маќсад, вазифа,  њадаф ва орзуи 
деринаи халќамон ба њисоб ме-
равад. Меъёрњои он ба ташакку-
ли соњањои њуќуќї ва такмили ќо-
нунгузории кишвар мусоидат на-
муда, дар низоми соњањои њуќуќ 
ва ќонунгузорї мавќеи назаррас 
доранд. Мавќеи меъёрњои Кон-
ститутсияи Љумњурии Тољикистон 
дар низоми соњањои њуќуќ ва ќо-
нунгузории кишвар басо муњим 
ва аввалиндараља мебошад, 
зеро тањкурсии тамоми ќонунњо 
ва заминаи пайдоиши соњањои 
њуќуќ аз меъёрњои Конститутсия 
вобастагї дорад. Мавќеи Кон-
ститутсия дар низоми њуќуќии 
Љумњурии Тољикистон бо он му-
айян мегардад, ки меъёрњои он 
асосњои сохтори конститутсионии 
Љумњурии Тољикистонро њамчун 
давлати соњибихтиёр, демо-
кратї, њуќуќбунёд,  дунявї, ягона 
ва ичтимої муќаррар намуда, му-
носибатњои дар рафти ба амал-
барории њокимияти давлатии ба 
халќ тааллуќдошта ба вуљудо-
яндаро ба танзим меандозанд. 
Ин меъёрњо  ва муносибатњои аз 
тарафи онњо ба танзимандоза-
нда дар ташаккулёбї, такмилёбї 
ва инкишофи сохтори конститу-
тсионии Љумњурии Тољикистон 
хеле муњим мебошанд, зеро 
њуќуќи конститутсионї, маъмурї, 
оилавї, љиноятї, мењнатї, гра-
жданї, молиявї ва дањњо соњањои 
дигари њуќуќ аз меъёрњои Консти-
тутсия сарчашма мегиранд

Конститутсияи Љумњурии 
Тољикистон  аз рўи усули таљзи-
яи њокимияти давлатї, њокимияти 
иљроияро яке аз рукнњои мустаќи-
ли њокимияти давлатї мешумо-
рад. Вобаста ба ин низом, усул 
ва асосњои тартиби ташкилёбї 
ва шаклњои фаъолияти маќомо-
ти њокимияти иљроияро муайян 
менамояд. Ин меъёрњо бошанд 
асосњои соњаи њуќуќи маъмури-
ро ташкил намуда, муносибатњои 
љамъиятии дар амалигардонии 
ташкил ва ба роњ мондани идора-
кунии давлатї  ба амал ояндаро 
танзим менамояд.

Мањз Конститутсия баро-
барњуќуќии њамаро дар назди 
ќонун таъмин намуда, кафолати 
њифзи судї, эњтимолияти бегу-
ноњии шахсро муайян менамояд 
ва њуќуќи љабрдидаро њифз ме-
кунад, ки ба ин асос сарчашмаи 
асосии њуќуќи љиноятї ба њисоб 
меравад.

Манзили шахс дахлнопа-
зир аст, њар шахс њуќуќ ба мо-
ликият ва манзил дорад, давлат  
фаъолияти озодонаи иќтисодї, 
баробарњуќуќии њамаи шаклњои 
моликиятро кафолат медињад, 
моликияти зењнї тањти њимояи 
ќонун аст-њамаи ин кафолатњои 
конститутсионии шахс дар соњаи 
њуќуќи гражданї мебошад.

Њуќуќи мењнатї ки яке аз 
соњањои мустаќили њуќуќ ба шу-
мор меравад, дар самти њуќуќ 
ба мењнат, интихоби касбу кор, 
њуќуќи истироњат, њифзи сало-
матї, кафолати таъминоти иљти-
мої аз Конститутсияи Љумњурии 
Тољикистон чун санади олии 
њуќуќї сарчашма мегирад.

Меъёрњои њуќуќи конститут-
сионї асосњои тартиб додан ва 
тасдиќ намудани барномањои 
иќтисодиву иљтимої, сиёсати 

додугирифти ќарзи давлатї ва 
ёрии иќтисодї ба дигар дав-
латњо, тањияи буљети давлатї ва 
назорат аз болои иљрои он, ан-
дозаи имконпазири касри бучети 
давлатї ва манбаи љуброни он, 
сиёсати  низоми пулию молиро 
муайян намуда, муносибатњои 
бо онњо алоќамандро ба танзим 
меандозад. Маљмўи ин меъёрњо 
асоси соњаи њуќуќи молиявиро 
ташкил намуда, заминаи њуќуќии 
мављудияти он мебошад.

Мувофиќи моддаи 13 Сарќо-
нуни кишвар « Замин, сарватњои 
зеризаминї, об, фазои њавої, 
олами набототу њайвонот ва ди-
гар боигарихои табиї моликияти 
истисноии давлат мебошанд ва 
давлат истифодаи самараноки 
онњоро ба манфиати халќ ка-
фолат медињад». Ва дар асоси 
моддаи 44 њифзи табиат вазифаи 
њар як шањрванд ба њисоб мера-
вад. Аз ин рў маълум мегардад, 
ки Конститутсия танзимкунандаи 
асосии њуќуќи экологї баромад 
намуда, заминаи асосии мављу-
дияти он ба њисоб меравад.

Меъёрњои њуќуќи конститу-
тсионї оиларо хамчун асоси 
љамъият дониста, ба њар  кас 
њуќуќи ташкили оиларо кафолат 
медињад, озодии аќди никоњ, 
баробарњуќуќии зану шавњарро 
дар муносибатњои оилавї, тањти 
њимояи давлат будани мода-
ру кўдак, манъи бисёрникоњиро 
муќаррар ва масъулияти падару 
модарро дар тарбияи фарзандон 
ва фарзандони болиѓи ќобили 
мењнатро барои нигоњубин ва 
таъмини падару модар масъул 
медонад, ки ин омилњо заминаи 
асосии мављудияти соњаи њуќуќи 
оилавии љумхурї мебошанд.

Соњибкорї яке аз фаъоли-
ятњои тараќќикардаи љумњурї ба 
шумор меравад, ки бори аввал 
дар таърихи давлатдории тољи-
кон тавассути Конститутсияи за-
мони истиќлол, фаъолияти озо-
донаи соњибкорї  иљозат дода 
шуд, ки бар ин асос соњаи њуќуќи 
нав њуќуќи соњибкорї ба миён 
омад ва танзимкунандаи асосии 
ин соња низ бешак Конститутсия 
мебошад.

Дар низоми ќонунгузории 
Љумњурии Тољикистон низ мавќеи 
Конститутсия аввалиндараља 
ба њисоб меравад, зеро Консти-
тутсия чун санади олии хукукї 
аз љониби халќ дар раъйпурсии 
умумихалќї ќабул гардида, дар 
он њуќуќу озодињои инсон ва 
шањрванд, самтњои асосии таш-
кил ва фаъолияти маќомоти дав-
латї, њуќуќу ўњдадорињои онњо 
дар самти њимояи њуќуќи шахс 
ва ѓайра мустањкам карда шуда, 
Сарќонуни тамоми ќонунњо ба 
шумор меравад, ки тамоми ќо-
нунњои мављуда бар асоси Кон-
ститутсия ва меъёрњои он ќабул 
карда мешаванд.

Конститутсияи соли 1994 
ба низоми ќонунгузории Љумњу-
рии Тољикистон баъзе таѓйирот 
дохил кард. Масалан, баробари 
ќонунњои оддї ё ки љорї, дар он 
ќабули ќонунњои конститутсионї 
оид ба масъалањои муњими сох-
тори давлатї, шахрвандї, њола-
ти њуќуќии маќомоти давлатї, 
интихоботи маќомоти давлатї ва 
ѓайра муќаррар карда шудааст. 
Хусусияти ќонунњои конститут-
сионї дар он аст, ки онњо оид 
ба масъалањои муњимтарини ља-
мъиятии њуќуќї, ки номгўи онњоро 
Конститутсия муайян кардааст, 
ќабул карда мешаванд. Ќонунњои 
конститутсионї дар низоми ќо-
нунгузории љумњурї баъди Кон-
ститутсия мавќеи баланди њуќуќї 
доранд. Ќонуни љории дар соњаи 
муайяни љамъиятии њуќуќї ќабул 
шуда, бояд ба Конститутсия ва 
ќонуни конститутсионии дахлдор 
мувофиќат намояд ва дар њолати 
мувофиќ наомадан он ба амал 
намедарояд

Гузашти ваќт беш аз пеш 
собит менамояд, ки њастии њар 
давлату љомеа, рушди озодона 
ва сарбаландии њар як фарди 
он мањз ба истиќлолияту озодї 
њамчун кафолати асосии баќои 

миллатњо вобастагии мустаќим 
дорад. Њамин дастоварди бу-
зург дар тўли таърихи башарият 
имкон фароњам овардааст, ки 
мардумони љањон соњиби њаќќи 
табииву таърихии худ бошанд.
Мояи ифтихори мардуми Тољики-
стон аст, ки мо баъди садсолањои 
зиёд мањз ба шарофати ин неъ-
мати бебањо, яъне истиќлолияти 
давлатї бо дарназардошти анъ-
анаву суннатњои таърихии аљдо-
диамон ва бо истифода аз таљри-
баи кишварњои мутамаддину 
пешрафта бисту се сол ќабл ба 
бунёди давлатдории миллии худ 
оѓоз кардем. Мањз ба шарофати 
ин неъмати  бебањо мо соњиби 
давлат, сохиби Сарќонуни мил-
лии худ гардида, тавонистем дар 
як муддати кутоњи таърихї Тољи-
кистонро аз бўњрони љанги шах-
рвандї наљот дода сулњи дерин-
тозорамонро ба даст овардем. 
Конститутсияи Љумњурии Тољики-
стон аз љумлаи дастовардњои бу-
зурги мардуми Тољикистон буда, 
заминаи њуќуќии бунёди давла-
ти тозабунёд ва соњибистиќлоли 
тољикон, шакли ифодаи њуќуќии 
ормонњои давлатдории миллї, 
осори таърихї ва фарњанги бе-
бањои Тољикистон мебошад. Он 
ќонуни асосии давлат, унсури 
марказии низоми њуќуќии кишвар, 
заминаи эљод ва такмили мин-
баъдаи ќонунгузорї, њуљљати со-
зиши ичтимої, муайянсозандаи 
дурнамои пешрафти љомеа ва 
давлат мебошад. Конститутсияи 
Љумњурии Тољикистон дастовар-
ди миллї буда, муќаддасоти мил-
лї, андешаи давлатдории миллї, 
истифодаи васеи анъанањо ва 
осори таърихии миллиро эълон 
ва таъмин мекунад. Он нахустин 
Ќонуни асосии давлати тоза-
бунёд ва соњибистиќлоли тољикон 
мебошад, ки пас аз таърихи беш 
аз њазорсолаи аз байн рафтани 
давлати Сомониён барпо гардид. 
Сарвари давлат дар суханронии 
худ хеле хуб ќайд намуданд, ки: 
“Конститутсияи Тољикистон њам-
чун њуљљати сарнавиштсози мар-
думи куњанбунёду соњибтамадду-
ни мо оини давлату давлатдории 
тољиконро, ки дар тули таърихи 
чандинњазорсолаи халќамон идо-
ма ва сайќал ёфтааст, њамчунин 
кўшишу талошњои фарзандони 
хирадманду фарзонаи ин халќро 
дар роњи расидан ба соњиби-
стиќлолї ва давлатдории миллї 
љомаи амал пўшонид. Ѓояњои 
башардўстонаи он инъикоскунан-
даи суннатњои пурѓановати халќи 
тољик буда, аз барљастатарин 
намунањои фарњангии ниёгони 
ориёии мо, арзишњои давлатдо-
рии Сосониёну Сомониён ва ме-
роси бузургони таъриху адабиёти 
аз љониби умум эътирофгарди-
даи мо сарчашма мегиранд”. 

Бо шукргузорї аз истиќлолия-
ти давлатї ва сулњу осоиш имсол 
мардуми шарифу сарбаланди 
тољик бо камоли баланди масъ-
улияти шањрвандї љашни 21-со-
лагии Сарќонуни миллии худро 
љашн мегиранд, ки ба ин муноси-
бат њамаи њамватанон ва кулли 
тољикони љањонро ба ин љашни 
таърихї  самимона табрик гуфта 
ба њамаи онон тани сињат, хонаи 
обод ва саломатиро таманно до-
рам. Мо њељ гоњ ранљу зањматњои 
фарзандони фарзонаи ин халќро 
ки дар роњи бунёди сохтори кон-
ститусионї љони худро дареѓ на-
дошта хизматхои шоиста карда-
анд ва њамчунин он нафаронеро 
ки дар ин роњ ќурбон гаштаанд 
фаромўш нахоњем кард.  21-со-
лагии Конститусияи Љумњурии 
Тољикистон муборак бошад. 

самиев Зоњидљон
раиси кумитаи иттифоќи 

касабаи донишљўёни ДМТ                                 

икромов раљабалї
раиси созмони љавонон 

ДМТ    
               

Гулов шањбоз 
сармутахассиси созмони 

љавонони ДМТ

ПешРафти давлат

Устод Бањриддин Камолид-
динов яке аз собиќадортарин 
устодони донишгоњ ба шумор 
меравад. Љаласаерову ни-
шастеро ки ба масъалаи забон 
тавъам мебошад, бидуни њузу-
ри он кас тасаввур кардан муш-
кил аст. Ба манотиќи гуногуни 
љумњурї сафарњо менамоем. 
Дар суњбату нишасту вохўрињои 
расмиву ѓайрирасмї, ки бо ши-
носу ношинос дорем, физику 
химику филолог нахустин пур-
сиши худро аз устод Бањрид-
дин Камолиддинов менамо-
янд (бигзор њар як роњнаварди 
илму таълим ва ба донишгоњ 
алоќамандие дошта, њамин њо-
латро дар сањифањои њаёти худ 
боре тањќиќ намояд), аз он кас 
ањвол мепурсанд ва аз айёми 
ширини донишљўии худ ёдрас 
мешаванд, ки устод ба онњо 
дарси пур аз мењру муњаббат 
гуфтааст. Миннатдор буда-
нашонро аз ин устод дарњол 
иброз менамоянд ва эњсос ме-
шавад, ки некињои устодашонро 
фаромўш накардаанд. Устодон 
зиёданд ва онњое, ки замоне 
дар донишгоњ омўзгор буданд, 
шояд шумораи номуайян њам 
дошта бошанд. Манзур он аст, 
ки на њар устоду на њар дарси 
устод дар хотирњо мондагор ме-
шавад. Тасаввур бояд намуд, ки 
нафари донишгоњро шаст сол 
ќабл хатмнамуда устодашро аз 
миёни дањњову садњо фаромўш 
накардааст. Ин хушбахтии њар 
як устод мебошад, ваќте ки агар 
шогирде дар як нуќтаи дуре аз 
маркази кишвар ёди устодашро 
менамояд ва ба ў салому дуруд 
мефиристад.

сИМОвУ 
БОТИНУ ЊаР 
ЌадаМаш 
даРс асТ

Њангоми салом доимо 
чењраи кушодаву лабони моил 
ба табассум дорад. Сарфи на-
зар аз серкор буданаш меёбад 
чанд сония ваќте то падарвору 
бародарвор њамсуњбаташро аз 
зиндагї пурсон шавад. Нури 
илму маънавиётро дар рўи 
гарму шафќатбораш дидан 
мумкин аст. Тозаву озодаву 
хоксорона мепўшаду ќадам 
мегузорад. Роњгардии устод 
ва тарзи либоспўшии ў бои-
си њаваси шогирдон мебошад. 
Њамин аст, ки баъзан аз шо-
гирдон нисбати ў мешунавем: 
«…чун устод будан мехоњем» 
Ба маънии томаш зиёї аст. 
Кибру ѓурур хоси ў нест ва 
ашхоси бокибру ѓурурро наме-
писандад. Устоди фанни су-
ханварист ва дар њама вазъу 
њолат самти суњбату гуфтораш 
ба оњанги вазъи њамсуњбатон 
њамнавост, ки ин њунар на ба 
њама кас насиб аст. Устод аз 
тамоми «майда-чуйда»-њои 
бахши фразеологияи илми 
забоншиносї огоњии комил 
дорад. Ва аз ин љињат зариф-
табъу латифтабъ мебошад. 
Рамзомезу шўхтабъона мат-
лаберо ба шогирдаш дар мав-

риди зарурї пеш меорад, ки 
аз њунари устод шогирд њат-
ман ба ваљд меояд. Ба таври 
мисол бо табассуми хоси худ 
ба шогирдони саросемаи то 
њадде ѓофил мегўяд, ки «…
мисоли муѓчаи барваќтшукуф-
та нашавед». Саргузаштњои 
кўтоњу намакинро, ки дар њаёт 
аз сар гузаронидааст, чун ла-
тифаи аљиби тарбиябахш наќл 
менамояд. Ва њар шунавандаи 
суњбаташ дар худ чунин ху-
лосаеро нисбати устод њосил 
менамояд: «…ин ќадар дида-
анд, ин ќадар медонанд ва ин 
ќадар хотирот доранд…»

УсТОдИ фаННИ 
ЗаБОНИ 
МОдаРї

Њољат ба он нест, ки васфи 
забоншиноси варзида будани 
ин устодро намоем. Дањњову 
садњо китобу маќолот ин рисо-
латро ба анљом расонидаанд. 
Фаќат таъкидан иброз менамо-
ем, ки устод яке аз дўстдорон 
ва њофизони забони адабии 
гуфтугўист. Дар замони соњи-
бистиќлолии кишвар ду дафъа 
дар њайати кории Комиссияи 
ислоњоти имлои забони тољи-
кї (солњои 1994-1998 ва 2010) 
ќарор дошт. Ба чунин як ко-
миссияи пурсалоњият аъзо 
будан маънии онро дорад, ки 
халќи тољик бо эътимоду бо-
варї ба донишу зањмати ин 
гуна афрод умед бастааст. Ва 
њамин тавр њам мебошад. Ма-
салан чунин аќидае вуљуд до-
рад, ки мардум як ќисмати му-
айяни забонро аз сањифањои 
васоити абори омма меомўза-
нд. Љои инкор кардан нест, ки 
чун як калимаву мафњум чанд 
муддат такрор ба такрор дар 
минбарњои ВАО мавриди исти-
фода ќарор мегирад, аксари 
омма онро чун ўњдадорї ќа-
бул менамоянд. Инро ба назар 
гирифта кормандони соњаи 
васоити ахбор ба он кас му-
рољиат менамоянд. Тариќи на-
ворњои телевизион ќариб њар 
њафта мењмони њар як хона-
дони тољику тољикистонист ва 
ба онњо дарси сухану забони 
модариро меомўзад. Устодро 
гоњо њолату авзои манфии за-
бонии забони гуфтугўии мар-
дум ва забони васоити ахбори 
омма ором намегузоранд. Дар 
ин роњ њатто китобњои махсу-
серо таълиф кардаанд, ки аз 
манфиати саршор лабреза-
нд.  Ањсан мегўем ба он кас, 
ки дар љояш њар як иштибоњи 
забониро ба ислоњ меорад. 
Шакли дурусти гуфторро мах-
сус талаффуз менамояд. Ин 
ё он ќонуну ќоидаву талаботи 
имлоро мефањмонад. Ќатъи-
ян мухолифи онњоест, ки дар 
донишгоњу дар мањфилу ни-
шастњои илмї аз шеваю лањља 
истифода мекунанд. Шеваву 
оњанги сухангўии устодро но-
такрор номидан мумкин аст. 
Њар як нуќтаву вергулро дар 
гуфтораш низ риоя менамояд. 
Мутолиаи васеи устодро дар 
як гуфтори одияшон метавон 
дарк кард. Услуби навишто-
ри устод Садриддин Айниро 
барои тамоми роњравони пай-
роњаву шоњањои эљод њамчун 

мисол пеш меорад. Аз њар 
як асари Айнї дањњову садњо 
мисолу мафњумро бо асли 
њаќиќияш азёд медонад. Љум-
лаеро аз эљоди Айнї тањлили 
морфологию синтаксисї наму-
да, ахсани бепоён ба ин сухан-
вари бузурги адбиёти тољик 
мегўяд, ки барои равонии ифо-
даи фикраш ин ќадар мањо-
рати баланд дорад. Як мисо-
лашро, ки вобаста ба тањќиќ 
аз эљоди Айнї ёфтааст, аз 
забони муаллим чунин шуни-
даем: «Устод Айнї барои роњи 
гурез аз такрор дар як љум-
ла чунин мегўяд: «…ба осмон 
дида медўхт, ба аќрабаки соат 
нигоњ мекард ва љадвалњоро 
назора менамуд...»» 

УсТОдИ 
даРсхОНаИ 
ЗИНдагї

Устод Бањриддин Камо-
лиддинов замоне дар раёсати 
донишгоњ ба сифати муовини 
ректор оид ба таълим фаъоли-
ят мекарданд. Мутаассифона, 
дар он солњо дар кишвар ноо-
ромиву мухолифатњо њукм до-
штанд. Дилозориву нафареро 
лату кўб кардан ва њатто ќатл 
намудан дар маркази пойтахт 
як омили муќаррарї ба шумор 
мерафт. Љои шубњаву инкор 
нест, ки дар он солњо устоди 
донишгоњро њам мекуфтанду 
шогирди донишгоњоро њам... 
Идора кардани донишгоњ 
масъулияту матонатро талаб 
менамуд. Устод дар муноси-
бат аз малоњату нафосати су-
хан истифода карда метавони-
станд ва њамин љињат буд, ки 
нофањмону љохилон хеле нар-
му сода дар назди гуфтори му-
аллим мот мешуданд. Бо на-
сињату сарзаниши падаронаи 
худ вазъро ба сомон меовард. 
Сиёсати давлату њукуматро 
аз аввалин рўзњо љонибдор 
буд ва имрўз низ ин раванд 
дар љараён аст.  Њамчун як 
зиёии дурбин дарк карда буд, 
ки нерўи тањмилие аз берун 
миллатро ба нобудї бурдан 
мехоњад. Љонибдори вањдату 
њамгироиву дўстии љавонон ва 
умуман мардуми кишвар буд 
ва дар ин роњ то  имрўз усту-
вор мебошад. Ин љињатњост, ки 
давлату њукумати кишварамон 
захматњои устодро ќадр наму-
дааст. Аз донишу фањмишњову 
њунари устод то њол дар до-
ирањои мухталиф  истифода 
мебаранд. Дар симпозиум ва 
нишастњои баландпояи илмї 
устодро њамчун бологузар 
эњтиром менамоянд. 

НаМУНаИ 
УсТОдОН

Бањриддин Камолиддинов 
устодест, ба маънии томаш. 
Дар донишгоњ, дар факулте-
ти журналистика ба шогирдон 
дарс мегўяд. Шогирдон ташна-
ву талабгори дарси устоданд. 
Устоде ки ба пешаи худ хиёнат 
намекунад. Сариваќт ба дарс 
медарояд ва  ваќти донишљўро 
намедуздад. Дар нињодаш фи-
реб вуљуд надорад ва холї њам 

ба дарсхона ворид намеша-
вад. Соњиби усулњои хоси тад-
риси худ мебошад. Њама ба як 
ваљњ аст: «…чизе аз ман омў-
занд». Аудиторияе, ки устод 
дорад, сарфи назар аз шумо-
раи дањнафараву саднафара 
њама «њушу  гўш» ба устоданд. 
Гумон мекунем, ки файзу ба-
ракатеро ки устод ёфтаанд бо 
шарофати њамин садоќаташон 
соњиб шудаанд. Ба тамоми 
устодони љавони факултет до-
иман тавсия медињем, ки ња-
васи дарс гузаштанро дар дил 
камтар парваранд. Бењтараш 
як соли аввал дар дарсњои 
устодони собиќадор даромада 
нишинанд ва аз онњо омўза-
нд. Махсусан њар як њаракату 
њарфи устод Камолиддиновро 
омўзанду аз худ намоянд. Бо 
донишљў сахт наоянд. Сохта-
кории симои худро як сў гузо-
ранду бештар омўзанд. «Карй-
ера насозанду карйера онњоро 
созад». Аз љињати рафтору 
одобу ахлоќ ва фарњанг ба 
устод Камолиддинов пайравї 
намоянд. Дар њамаи корњои 
љамъиятї як ишора кофист, ки 
то устод њозир бошанд. Дар 
шанбегињо мебинем, ки устод 
чун љавони ќобил каланд дар 
даст, бехи нињолеро нарм ме-
созад. Албатта ин рамз аст, 
ваќте ки як устоди солхўрда 
дар оѓози тасмимњо фаъол ба 
чашм мерасад. Рамзест, ки як 
олам дарси маъниву њикматро 
фаро мегирад.

УсТОдИ 
ТашхИсгаР
Устод Бањриддин Камо-

лидинов забондон ва ќомуси 
забон аст. Дар њар як мах-
филу љаласа ва суњбату ба-
ромадњояш ба таври пайваста 
аз гуфтораш чизи наверо ба-
рои худ кашф намудан мумкин 
аст. Ваќте бо шогирди ќоби-
ле дар суњбат ќарор мегирад, 
ба зудї маълум мешавад, ки 
њар як мавзўъ ва пайроњаи 
илми забонишиносии тољи-
кро воќиф аст. Дар раванди 
суњбат лаёќату матонати шо-
гирдашро дарк намуда, дар 
љояш ба ў фањмонда медињад, 
ки агар дар фалон пайроњаи 
илм ќадам занед, он нав аст. 
Њам барои худ чизе меёбед 
ва њам ба илми забоншиносї 
навоварие ворид карда мета-
вонед. Устод мушоњидакорест, 
ки њама чизро бо хубиву амиќ 
дида метавонад. Агар овеза-
ву эълонеро бинад, ки дар он 
иштибоњу ѓалат рафтааст, зуд 
дар паи ислоњаш мешавад. 

Дар тарљума намудани исти-
лоњу ифодањои забонњои ѓайр 
аз устод Камолиддинов дида, 
шахси моњире нест. Солиёни 
тўлонї аз истифодаи исти-
лоњи «презентатсия» мондаву 
дилгир шуда будем. Ифодаи 
«рўнамої»-ро устод пешнињод 
карданд. Ва акнун бубинед, ки 
чи гуна як калимаи зебо дар 
забони тољикии худамон муш-
кили мураккаберо осон намуд.

УсТОдИ ЊаМа
Аксаран чунин тасаввуре 

вуљуд дорад, ки шогирдони 
як профессор танњо њамонњое 
ба шумор мераванд, ки тањти 
роњбарияш рисолаи номзади-
ву докторї дифоъ кардаанд. 
Ин ишора ба устод Бањриддин 
Камолиддинов низ тааллуќ до-
рад. Аммо ин таќсимбандиву 
њукмро мо љонибдор намебо-
шем. Бањриддин Камолидди-
нов устоди њамаи мост. Му-
ваффаќияту бартарии устод 
Камолиддинов он аст, ки ў му-
тахассиси забонишинос аст. 
Њамчун яке аз дифокунандаго-
ни забони модарии тољикї дањ-
солањо боз зањмат мекашад. 
Дар доирањо бо фаъолияти 
босамараш яке аз роњнамоёни 
асосист. Маълум, ки ба забон 
њама сару кор дорад. Матема-
тик  њам, физик њам ва биологу 
химик њам њар кадом дар роњи 
тањќиќу пажўњиш ба донишњои 
забони фасењу њамафањми 
тољикї ниёзманд аст. Хеле 
зиёд мушоњида менамоем, ки 
муњаќќиќони риштањои гуно-
гун назди муаллим барои ма-
слињату пурсишњо меоянд. Ин 
маънии онро дорад, ки устод 
шогирди њар як хурду кало-
нест, ки аз навиштаву гуф-
тањояш бањрае мебаранд. Аз 
љумла мо муњаќќиќони соњаи 
филология дар риштаи ада-
биётшиносиву публитсистика 
аз дастуру тавсияњои устод 
бањрањои босамар мебардо-
рем. Дар сарлавњагузориву 
истифодаи ин ё он истилоњи 
наву суфташудаи тољикї сари 
њар ќадам ба ин устоди дониш-
манд ниёз дорем…

Устод Бањриддин Камолид-
динов ба синни мубораки ња-
штод ќадам мегузоранд. ўро 
ба ин љашни мавлуд муборак 
мегўем. Устод љавондилу њат-
то љавонсимо аст. Таманнои 
онро дорем, ки инчунин дав-
лат солиёни тўлонии дигар на-
сибашон гардад.

Фахриддин Њайдаров,
бахтиёр Ќутбиддинов 

ЊаЌиЌатЊое даР 
домаНи тавСиф

Шарифова Орзугул Њикматовна 
23-юми феврали 1969 љамоати дењо-
ти Оббурдони ноњияи Мастчоњ дар 
оилаи хизматчї таваллуд шудааст. 
Соли 1976 ба синфи як ба мактаби 
миёнаи №3 љамоати дењоти Оббур-
дон ќабул шуда, онро бо бањои аъло 
соли 1986 хатм намуда, ба ДДХ ба 
номи академик Б. Ѓафуров (Инсти-
тути давлатии педагогии Ленино-
бод ба номи С. М. Киров) факултаи 
забонњои хориљї шомил шуд. Онро 
соли 1991 бо ихтисоси муаллими за-
бони англисї ва методист оид ба 
корњои тарбиявї хатм намуд. 

Фаъолияти мењнатиаш аз моњи 
августи соли 1991 то августи 1994 

ба њайси муаллимаи забони англи-
сии мактаби миёнаи №17 љамоати 
дењоти Оббурдон оѓоз ёфт. Баъдан, 
аз соли 1994 то январи соли 2000-ум 
муаллимаи забони англисии мактаби 
миёнаи №15 шањраки Бeстон фаъо-
лияташро идома дод.

Шарифова Орзугул Њикматовна 
яке аз омўзгорони эљодкори ноњия ба 
њисоб меравад. Номбурда дар кори 
таълиму тарбия ба муваффаќиятњои 
беназир ноил гардидаааст. Дар 
давраи фаъолияти корї тавонист, 
ки худро њамчун омўзгори серталаб 
ва донандаи касби худ муаррифї 
намояд. Дар мактаб доиман корњои 
беруназсинфиро такмил дода, кон-
ференсияњои илмї, ва рўзњои забо-
ни англисиро мунтазам ва пурсамар 
мегузаронад.

Якчанд сол боз инљониб вазифаи 
роњбарии иттињодияи методии омўз-
горони фанни забони англисиро дар 
мактаб ба уњда дорад.

Муаллима Шарифова Орзугул 
Њикматовна дар дарсњо аз аёни-
ятњои мављуда ва дастисохт сама-
ранок истифода мебарад. Натиљаи 
талошњои пайгиронааш дар раванди 
таълиму тарбия аст, ки шогирдонаш 
дониши хуб дошта, дар озмунњои 
фикрї ва фаннї иштироки фаъол до-
ранд ва љойњои намоёнро ишѓол ме-
намоянд. Хадамоти методии шуъбаи 
маорифи ноњия таљрибаи пешќадами 
ўро омўхта, дар байни омўзгорони 
ноњия пањн намудааст. 

Мавсуф  аз январи соли 2000-ум 

ба вазифаи директор ва омўзгори 
забони англисии мактаби миёнаи 
№16 таъин гардида, то декабри соли 
2012 кор кард. Аз декабри соли 2012 
ба вазифаи Сармутахассиси бах-
ши хадамоти давлатии назорат дар 
соњаи маорифи ноњия таъин гардид. 
Аз августа соли 2014 боз ба вази-
фаи директори муассисаи тањсилоти 
миёнаи умумии №16 шањраки Бустон 
таъин шуда,то њол фаъолият дорад.

Шарифова Орзугул Њикматовна 
доиман дар озмунњои мухталифи 
соњаи маорифи вилоят ширкат варзи-
да, сазовори љойњои намунавї мегар-
дад.  Дар байни хонандагон ва воли-
дайн соњиби обрўи  эътибори  хоса  
мебошад. Њамчун роњбари мактаб 
дар тарбияи хонандагон сањми сазо-
воре гузоштааст. Шогирдони зиёдеро 
ба камол расонидааст,, ки касби ўро 
пеша намудаанд ба мисли Солењова 
Муњайё (ДДБСТ), Акрамов Парвиз, Ѓу-
ломова Њилола (ДДМТ), Раxабзода, 
Ќудратшоњи Ѓайратшоњ (Малайзия), 
Бобоева Ситора (КОН), Ёќубова Но-
дира, Олимова Гулѓунча (МТМУ №16), 
Бањодурзода Мављуда (МИД ноњия) 
Шарифова Дурбибї ва дигарон.

Шарифова Орзугул Њикматовна 
соњиби ду  фарзанд  Саида ва Шу-
крона  мебошад. Шавњараш Аминов 
Тоњир дар тамоми корњояш мададго-
раш, њамрозу њамќадами ў буда  ку-
шиш ба харљ медињад то дар корњои 
муаллима  кумак расонад.

Натиљаи кушиш ва зањматњои 
Шарифова Орзугул Њикматовна са-

мар овард ва  Вазорати маорифи 
Љумњурии Тољикистон соли  ў  бо 
нишони «Аълочии маорифи Тољи-
кистон» њамчунин  бо  Ифтихорно-
маи Вазорати маорифи Љумњурии 
Тољикистон (соли 2009), Сипосно-
маи МИЊД-и вилояти Суѓд (2010) ,  
Ифтихорномаи Раиси вилояти Суѓд 
(соли 2007),  Ифтихорномаи Раёсати 
маорифи вилояти Суѓд (соли 2003), 
Ифтихорномаи Донишкадаи такмили 
ихтисос ва бозомўзии кормандони 
соњаи маорифи вилояти Суѓд (2012) 
ва Ифтихорномаи шуъбаи маорифи 
ноњия (2000, 2012), Ифтихорномаи 
Кумитаи кор бо љавонон варзиш ва 
сайёњии Љумњурии Тољикистон (соли 
2006), Ифтихорномаи Раёсати кор 
бо љавонон, варзиш ва сайёњии вило-
яти Суѓд (соли 2005), Ифтихорномаи 
бахши кор бо љавонон варзиш ва 
сайёњии ноњияи Мастчоњ , Ифтихор-
номаи Кумитаи кор бо занон ва оилаи 
Маќомоти иљроияи Њокимияти дав-
латии ноњияи Мастчоњ (соли 2009), 
Ифтихорномаи шуъбан фарњанги 
ноњияи Мастчоњ (2010), Ифтихор-
номаи раиси Шўрои собиќадорони 
љангу мењнати ноњия (2015),  ва би-
лохира Ифтихорномаи  ЊХДТ дар 
Тољикистон (2015) ќадр гардид.

Роњбарияти шуъбаи маорифи 
ноњияи Мастчоњ  сарфарозанд, ки чу-
нин омўзгор ва фидоии илму маъри-
фат боиси фахр ва обрўи онњост.

Мирзоюсуф шарифзода, 
омўзгор аз ноњияи 

Хирадмандони олам занро олињаи 
њусн, бунёдгари ишќу муњаббат,озодагию 
нафосат,кони мењру  садоќат, тавлидгари 
њаёти инсоният номидаанд. Зан аз  њамаи 
мављудоти зебои олам  зеботар ва боло-
тар аст.  Эшон бояд мудом  зебо бимо-
над, нагузорем ба мушкилоте гирифтор 
шавад, ё  побанди дањшати зиндагї гар-
дад.   Баъзењо мегўянд, ки зан аз шонаи 
мард аст. Љойи дигар  даъво доранд. ки 
Худованд мардро сохту аз  гили  изофа 
монда  зан офарид.  Мо ба ин ќисса беш-
тар таваљљуњ  дорем: « Худои аззаву љалл 
хост, ки Одамро љуфте бувад, ки бе љуфт 
љуз Худо касе нест ва бе мислу бе монанд 
ва бе њољат. Њаќтаъоло хоб бар Одам (а) 
гумошт,то хоб дидаи Одам (а)бигрифт,на 
хуфта ва на бедор. Пас Љабраил (а) ба 
амри Њаќтаъоло биёмад ва як устухон аз 
пањлўи чапи Одам (а) бикашид,чунонки 
њељ амале ба Одам (а) нарасид.Агар ала-
ме будї, њаргиз занонро дар дили мар-
дон љой набудї. Пас Њавворо аз устухони 
пањлўи чапи Одам(а) биёфарид. Он гањ 
сурати Њавво бидид ва њар некўиву ма-
лоњат ва њусне, ки дар занони олам хо-
ста буд, љумла ба Њавво дод. Ва сиёњии 
мўйњое, ки љумла занони оламро њаст, дар 
мўи  Њавво нињода, зиракиву мастурї дар 
дили Њавво бахшид. Ва  мењру шафќати 
Њавворо дар дили Одам(а) нињод. Он гоњ 
Њавворо њулла аз Бињишт пўшонид ва 
тоље бар сараш нињод ва бар тахти зари-
наш нињод. Ва Одам (а)-ро бедор кард ва 
Њавворо ба Одам(а) љилва дод. Чун Одам 
(а) Њавворо дид, беќарор шуд ва хост, ки 
даст ба вай дароз кунад. Нидо омад, ки ё 
Одам(а), ба њуш бош, ки бе никоњ бо вай 
суњбат натавон кард! Одам (а) Њавворо аз 
Њаќтаъоло бихост. Худои таъоло вайро ба 
занї ба Одам(а) дод». Хулоса ин аст, ки 
зан њадяи аввалини Худованд барои мард 
бо маќсади нигоњдошти њаёти инсонї ва 
пайванди наслњо дар ќарнњо офарид шу-
дааст. Аммо Ќуръони карим таъкид меку-
над: «Эй мардум, ба дурустї ки шуморо 
аз  як марду як зан офаридем ва шуморо 
ќавмњо ва ќабилањо сохтем, то бо якдигар 
шиносо шавед! Њароина гиромитарини 
шумо назди Худо парњезгортарини шумо 
аст: Худо донои Хабардор аст. ( Сураи 
Њуљурот, Ояи 13, сањ 517). Аз инљо бар 
меояд, ки зан ё мард будан арзиши ин-

сониро муайян намекунад. Муњаммади 
Њиљозї фармудааст: «Дар ин дунё яке 
њаст, ки аз њама ба шумо наздиктар аст. 
Аз њар кас шуморо бењтар мешиносад 
ва бо вуљуди њама айбњо шуморо ба 
љон дўст дорад. ўст, ки метавонад њар 
чї хоњише доред, бе миннат бароварад 
ё дасти озорашро кўтоњ кунад. Аљаб он 
ки агар ба ин яке дўст шудед, ањли 
дунё њама бо шумо дўст хоњанд шуд.
Ин ёри фидокор аќли  шумост». Инсон  
хушбахтї,  њурмату эњтиром, муњабба-
ту садоќатро дар муоширати тарафайн 
барќарор мекунад. Яъне ў бо аќли со-
лими хеш байни худу атрофиён пули 
хушбахтиро эљод мекунад. Дўст дошта-
ни касе ва азизи касе будан ба  пиндори 
нек, гуфтори нек ва кирдори неки худи 
шахс вобаста мебошад. Дар Ќуръон њељ 
куљо гуфта нашудааст, ки зан унсури гу-
ноњ аст,балки аз мартабаи баланди за-
нон дар китоби муќаддас зиёд аст. Дар 
замони Сулаймон паёмбар зане бо номи 
Билќис онќадар фармонравои муќтадир 
аст, ки њатто Сулаймонро тањти таъсир 
ќарор медињад. Ё заноне мисли духта-
рони Шуайби пайѓамбар онќадар ќавї 
њастанд, ки умури зиндагии Шуайбро 
пеш мебаранд. 

Зан бунёдгузори њаёти инсонист. ў 
бахшоянда ва мењрубон буда, ишќро 
мекораду кинаро мерабояд.  «Модар то 
рўзи ќиёмат дар назди Худованд ба бе-
гуноњии фарзандаш шањодат медињад.
Агар дар назди ў сад далел биёред,ки 
фарзандат гунањкор аст, бовар намеку-
над, њамоно чењраи бегуноњии тифлаш 
пеши назар меояд». Дар Бадахшон  њик-
мате њаст, ки «Дасти  модар  баъди фавт 
њам барои фарзанд берун аз  гўр аст». 
Зан оинаи чењранамои дилхоњи миллат 
аст. Дар нокомињои њаёти имрўза зан-
ро гунањкор гумон бурдан беадолатист. 
Зиндагї дар њамбастагии зан ва мард 
гузарон њаст. Аз ин лињоз љомеаи имрў-
заи мо ба мардони њаќиќї ниёз дорад, 
ки дар рушди зењнию аќлонии бонувон 
мусоидат намуда, баќои ояндаи миллат-
ро таъмин кунанд.Ба њаёти фољиавї ва 

нангинї  занону духтарони имрўза назар 
афканем ба он хулосаи кул меоем, ки 
эшонро чун ашё дар ин мољаро мардон 
истифода намудаанд. Яке аз амали бе-
адолатонаи шавњар, дигаре аз истифо-
даи мансаби  хеш, сеюме аз  якравии 
падарону бародарон ба гирдоби хушу-
нат, бадмастї, наркаманї, фоњишагї ва 
худкушї гирифтор  шуда, дар анљом 
љомеа фасод хоњад шуд. Ба мардон му-
рољиат намуда хоњиш  менамоем ба 
Бузургии зан эътимод дошта бошед, 
чунки вай модар аст, духтар аст,хоњар 
аст ва њамсар аст. Тамоми њаёти ин-
сониро зан љомаи амал мепўшонад.Бо 
ў рафтори дуруст, амали арзанда ва 
бо боварии комил муоширати неки ља-
вонмардона анљом дињед. Расули Акрам 
(с) дар њадисаш мефармояд: «Худованд 
аз хушрафтории шумо бо занон хур-
санд мегардад, зеро онон модарони 
шумо, духтари шумо ва холањои шумо 
њастанд. Њуќуќи зан муќаддас аст, пас 
њуќуќи ононро ба дасти эшон супоред».
Инсонњо бояд аз пушти иљрои гуфтањои 
Худованд ва амали њадисњои Расули 
Акрам (а)даванд, то  бахт аз ќафои онњо 
давад. Дар акси њол љомеа фасод, њаёти 
гендерии миллї ба нокомї мувољењ ме-
шавад. Чуноне ки дар Ѓарб, одамона-
шон ба љањониён панд хонданро дўст 
медоранд, аммо ахлоќ то дараљае коста 
шудааст, ки зан бо зан ва мард бо мард 
аќди никоњ мебанданд, модарон тиф-
лаконашонро на дар банди љигари худ, 
балки дар инкубатор ё батни зани дигар 
месабзонанд. Ин иснод ба зан ва мард 
буда,  аз байн рафтани муќаддасоти ав-
валиндараљаи  инсоният мебошад. 

Ба ќарнњои мозї назар кунем, шуљо-
ати Пурандухт ва Озармидухтдухтарони 
Хусрави Парвизи Сосонї ва Томирис 
подшоњи Мосогетњо,  ки бо Куруши Ка-
бир љангид ва ўро шикаст дод. Дар сиё-
сат наќши Клеопатра дар Миср, Екате-
рина ва Анна Иванова дар Русия, Инди-
ра Гандї дар Њиндустон, Беназир Бхуто 
дар Покистон, Куразун Актив дар Фи-
липин, Маргарита Тедчер дар Англия, 

Голда Майер дар Исроил, ки њар кадом 
наќши шоиста ва муассир дар дунёи 
сиёсат ва кишвардорї доштаанд. Њисо-
би занони бо нангу номўс,донишманду 
бофарњанг, сиёсатмадорони варзида 
ва оќилаву доно имрўз њам кам нест. 
Бистуњашт нафар занон ба дарёфти 
љоизаи Нобелї ва шаступанљ нафара-
шон ба гирифтани мукофоти Ќањрамо-
ни  мењнати сотсиалистї собиќ Иттињо-
ди Шўравї мушараф  гардиданд. Пас 
зан  ба хонадон нуру зиё, њусну зебої, 
мењру муњаббат ва рўшноиро меоварад.
Тањлилгаронї масоили мазњабї бар он 
андешаанд,ки ягон дини олам робитаи 
мањрамонаро то аќди никоњ ќабул надо-
рад. Мудоме, ки дар кишвари мо ин зуњу-
роти номатлубу хатарнок бо њар васила 
роњ ёфтаасту дар њоли густариш аст, 
равшанфикрон, одамони ањли таќво, љо-
меашиносону масъулин чаро хомўширо 
ихтиёр кардаанд. Оила аз зан ва мард  
ба вуљуд меояд. Хонадоне, ки аз яке аз 
ин  сутунњои муњим  мањрум аст комил 
њисоб намешавад. Ин ба зиндагии мин-
баъдаи  хонаводагї таъсири манфии 
зиёд мерасонад. Аз ин лињоз, мурољиат 
ба занону духтарон ин аст, ки озодии 
худро воќеъбинона шиносанд. Рисола-
ти худро донанд. Шитоб накунанд, ки 
шитобзада њамеша иштибоњ мекунад. 
Бузургтарин шуљоати инсонї интихоби  
сабр ва тањаммул мебошад, ки шеваи 
зиндагї ба он зич пайвандї дорад.  Њар 
инсон бар сари худ шоњ аст ва љиллою 
тобишњои зиндагии хеш дорад. Касоне, 
ки некбахтии хешро дар дигарон мељўяд 
ба нокомї гирифтор мешавад.

Ба бузургии зан гуфтањои Наполеон: 
«Зан бо як даст гањвора мељунбонад ва 
бо дасти дигар љањонро такон медињад» 
ё њикмати «Аввал зан, охир зан онгањ 
зану мард » шањодати амиќ  медињанд. 
Зан чашмаи љўшони мењру муњаббат, 
ишќу вафо дар зиндагии инсон аст. То 
оне, ки  њаёти эшон бо мард пайванди 
ногусастанї дорад,  ў рисолати њаётбах-
ши хешро идома хоњад дод.  

 Муминамо  Ошурмамадова , 
омўзгори  собиќадор 

аз ноњияи рўшон

фидоии маоРиф

Дар шумораи моњи сентябрии моњнома 
мо маводеро оиди сањми тољикон дар илму 
фарњанги љањон  манзури хонанда намуда 
будем. Ин навбат тибќи хоњиши аъзоёни 
итифоќи касаба ва хонандагони  арљманд  
тасмим гирифтем,  то  маълумоти иловаги-
ро дар ин мавзўъ пешнињод намоем.  

• Хозинї зичии њаворо ќабл аз 
Тор¬ричелли (1608-1647) маълум карда 
буд. Инчунин, вобастагии байни зичии 
њаво ва суръати шамолро низ ў тањќиќ 
кардааст.

•  Воњиди фарз кардани шуои дои¬ра 
дар тригонометрия ихтироъи тољикон аст.

•  Аввалин донишманди Машриќзамин, 
ки ба воситаи илми риёзиёт олами Fapбpo 
тасхир кард, ал-Фарѓонии тољик (ваф.861) 
буд, ки дар олами Fapб бо номи Алфрага-
нус маъруф аст.

• Китобњои астрономии ал-Фарѓонї 
бештар аз 700 сол китобњои асосии дарсии 
астрономии аврупоиён буд.

• Аввалин маротиба дар љањон 
доѓњои рўйи Офтобро ал- Фарѓонї маълум 
кардааст.

• Дар љањон бори аввал муоди-
лањои кубии навъи х+а =сх-ро бо ёрии 
буришњои конусї Абуљаъфари Хозинї 
(ваф.971) њал кардааст.

• Аввалин маротиба дар илми 
три¬гонометрия Њомиди Хуљандї 
(ваф.1000) собит кард, ки аз маљмўи ду 
адади мукааб як адади мукааб њосил на-
мешавад.

• Ихтироъгари формулаи асо-
сии секунљаи каљкунљаи куравї (форму-
лаи ав¬вал) ва формулаи љамъи кунљњо 
дар тригонометрияи сферавї Абулвафои 
Бузљонии тољик аст.

• Мафњумњои тангенс, котангенс 
ва косеканси тригонометрия ихтироъи 
Абулвафост.

• Ихтироъи хатти ќотеъ (Sec)-ро, ки 
аз Коперник эълом доштаанд, аслан ихти-
роъи Абулвафост.

• Бори аввал дар чањон силсилаи 
њисоби шастї, усулњои махсуси аз тањти 
решањои квадратї ва кубї баровардани 
ададњо ва чандин теоремањои тригоно-
метрияи росхата ва доиравї аз тарафи 
фарзанди тољик Кушёри Гелонї исботу 
маълум ва кашф шудааст.

• Бори аввал дар њалли муо-
дилот натиљањои ададњои ѓайриќиёсї 
(ирратсионалї)-ро Абубакри Карачї ба 
миён гузошт.

• Усули содатарини аз решањои 
квадратї ва кубї баровардани ададро, 
ки ба исми П.Руфинї (1804) ва У.Горнер 
(1819) дар Аврупо маъруф аст, асоси онро 
800 сол пеш аз онњо Абулњасани Насавии 
тољик (ваф.1030) гузоштааст.

• Ихтироъ ва љорї шудани силси-
лаи њисоби дањиро дар математика ба 
Абурайњони Берунї нисбат додаанд. Ва 
низ гуфтаанд, ки он ихтироъи Љамшеди 
Кошонист.

• Дар љањон аввалин маротиба 
Бе¬рунї тригонометрияи куравиро њамчун 
илм ба низом даровард.

• Дар таърихи илми математика 
аввалин нафаре исбот намуд, ки муо-
дилањои дараљаи сеюм тавассути ради-
калњои квадратї (яъне ба воситаи паргор 
ва љадвал) умуман њал намешаванд, Ума-
ри Хайём буд.

• Асосгузори теоремањои ѓайриевк-
лидї дар илми риёзиёт Хайём аст.

• Формулаи бином, ки ба номи Ню-
тон маъруф аст, аслан ихтироъи Умари 
Хайём аст, ки шашсад сол ќабл аз Нютон 
кашф кардааст.

• Боруту тўпро аввалин бор дар 
дунё мусулмонон истифода кардаанд 
(ќ.ХV).

• Мусалласи њисобии Паскал, ки 
дар риёзиёти љањонї сахт маъруф аст, 
асосан, ихтироъи Умари Хайём аст, ки 
Паскал ба номи худ кардааст.

ленселот Њогбин

• Вуљуд доштани ќитъаи Америка-

ро дар асоси хулосањои илмї Берунї пеш-
гўї карда буд. Кори Колумб тасодуфї буд.

• Ба миёноварандаи мафњуми ил-
мии суръат ва афзоиши он Абулбаракоти 
Баѓдодист (ќ.ХII). 

• Роњбалади Васко де Гама (1450-
1554) дар сафарњои бањриаш Ибни Маљид 
буд, яъне кашфиётњои љуѓрофии ў асосан 
ба дасти ин мусулмон рўй додаанд.

• Аввалин бор фабрикањои истењ-
соли коѓаз дар Баѓдод (794 м), Миср (800 
м), Испанияи исломї (950 м) ва Византия 
(1100 м) падид омада буданд.

• «Бар рўйи сатњи пањноварзамин 
марде донотар аз Љарир (яъне Та-барї) 
намешиносам».

ибни ХУЗаЙМа, 
ќарни Х

• Љолибтарин китоби асримиёнагї 
дар илми механика ва физика «Мизону- л-
њикма»-и Хозинист.

Георгий сарТиН

• Ихтироъи ќасрњои аъшориро, ки 
то бад-ин авохир ба исми Симон Ставини 
Ѓарбї (1585) нисбат дода мешуд, даќиќ 
карданд ва аз љумла Павел Лукский (1944) 
исбот намуд, ки ихтироъи он аз љониби 
Љамшеди Кошонист.

• Падидоварандаи мафњуми њара-
кат ва њаракати нисбї дар илми физика 
Садриддини Шерозист, ки аврупоиён то 
бад-ин авохир онро ба Бекону Декарт нис-
бат медоданд.

• Хайём аввалин донишмандест, ки 
табаќабандии муодилоти дараљаи ав¬вал, 
дувум ва севумро тањќиќи муназзами илмї 
кард  ва рисолаи ў дар ин бора барљаста-
тарин асари илмии ќуруни  вустоист.

Љорљ сОрТиН

• Услуби њал намудани муоди-
лањои кубї, ки ба Вист ва Нютон нисбат 
дода мешавад, њанўз аз тарафи дониш-
манди тољик Шарафуддин Музаффари 
Тўсї (ваф.1212) пешнињод ва баён шуда 
буд.

• Осори Берунї ва Хозинї яке аз 
натиљањои бисёр зебои физикаи таљриба-
вист.

ОлДУ Милї

• Камолиддини Форсї (ваф.1318) 
фарзияи мављї ва зарравии нурро пеш-
нињод кард, ки баъдан дар Аврупо Ню¬тон, 
Декарт ва дигарон аз ў пайравї кар¬данд.

• Насируддини Тўсї тригонометри-
яро ба илми мустаќил табдил дод.

• Яке аз услубњои махсуси муайян 
кардани инуси 1 ихтироъи Ќозизодаи Ру-
мист (ваф.1437).

• Кашфи фарзияи интишори мављи 
нур, ки ба Кристиан Гюгенс (1629-1695) 
нисбат дода мешавад, аслан кашфиёти 
Камолиддини Форсист.

• Тафсири инкисори нур, ки бо номи 

«Ќонуни Ферма»-и физики фаронсавї Пи-
ерре де Фермет (1601-1665) маъруф аст, 
аслан кашфи Камолиддини Форсист.

• «Мифтоњ-ул-њисобот»-и Љамше-
ди Кошонї (ваф.1429) њамчун маъруфта-
рин ќомуси риёзї дар ќарни 15 китоби 
рўимизии риёзидонони маъруфи Аврупо 
буд.

• Дар илми Агебра аввалин 
маро¬тиба мафњуми «адади манфї»-ро 
Алии Ќушчї (тав.1402) ворид кард.

• Љобир ибни Њайёни Тўсї дар 
Ѓарб маъруф ба Љебер (721-815) асосгузо-
ри назарияи сулфуру симобии пайдоиши 
фулузот аст.

• Аввалин истењсолкунандаи 
кисло¬тањои ѓайриорганикї дар љањон Љо-
бир ибни Њайён аст.

• Аввалин бор дар љањон кислотаи 
сулфатро њамчун катализатор Љобир ибни 
Њайён истифода бурдааст.

• Решањои аслии мусиќии арабию 
туркии имрўз баста ба мусиќии асримиё-
нагии эрониён (тољикон) аст.

• Кислотаи азот ихтироъи Љобири 
Тўсист.

• Дар имтидоди 900 сол дар љањон 
њељ кас назария ва амалияи Љобири Тўси-
ро дар бораи таѓйир додани фулузот дигар 
карда натавонист.

• Марги муш (арсеник) ихтироъи 
Абубакри Розист.

• Дар муддати 800-900 сол дар 
љањон дар химияи љањонї касе ба ду фа-
рзанди тољик - Љобири Тўсї ва Абубакри 
Розї баробар набуд ва эшон дар ин муд-
дат сарварони ин фан будаанд.

• Абубакри Розї падари химияи илмї 
дар љањон аст.

Юлиус рУсаКО

• Дастуроти илмии Муњаммад Хо-
размии Косї (ќ.ХI) дар бораи табаддулоти 
моддањои химиявї ва вазну хосияти онњо 
то ќарни ХVIII аз љониби уламои Шарќу 
Ѓарб бетаѓйир истифода шудааст.

• Интишордињандаи воќеъии дини 
ислом дар миёни мардумони турку њинд 
тољиконанд.

• Мушкил аст аз адабиёте дар 
љањон њарф зад, ки (мисли тољикон) то 
бад-ин њад теъдоди шоиронаш афзун буда 
бошад.

М.и.ЗаНД

• Ихтироъгари навъњои асосї 
ва маъруфтарини алифбои арабї тољи-
конанд, ки Ибни Муњлаи Шерозї аввали 
онон аст.

• Падидоваранда ва инкишоф-
дињандаи илми сарфу нањви араб тољико-
нанд (Сибавайњи Форсї, асри VIII).

• Бузургтарин тафсири Ќуръон-
ро дар дунё Абуюсуф Бундори Ѓазвинї 
(ваф.1095) дар 300 љилд навиштааст, ки 
њафт љилди он танњо дар тафсири сураи 
Фотиња буд.

• Дар миёни донишмандони диниву 
дунявии асримиёнагии кулли олами ислом 
бештаринашон тољикон будаанд.

• Ибни Муќаффаъи тољик яке аз 
асосгузорони забон ва адабиёти бадеии 
араб (дар ањди ислом) аст.

• Усули дардшиносии перкуссия 
(ангўштзанї) ихтироъи Ибни Синост.

• 70 навъи доруи табобатии ихти-
роъкардаи Ибни Сино дар љањони имрўз 
њам сахт фаъол аст.

• Муќобала кардани 9-9 аввалин 
бор аз тарафи Хоразмї ба кор рафт ва 
Ибни Сино онро маъмулу љорї намуд.

• Абуабдуллоњ Муњаммади 
Хо¬размї аввалин доиратулмаорифро ба 
исми «Мафотењ-ул-ъулум» ба љањон таќ-
дим кард.

• Дар љањон аввалин китобро доир 
ба муолиљаи дил («Адвият-ул-ќалбия») 
Ибни Сино навиштааст.

• Таќвими нуљумии Хайём яке аз 
даќиќтарин таќвимњо дар илми љањонист. 
Системаи солшумории пешнињодкардаи ў 
њатто аз солшумории Григорианї, ки дар 
Аврупо сахт маъруф аст, даќиќтар аст.

• Сафиуддини Балхї (ваф. 
1293/94) аввалин бор дар таърихи мусиќї 
яке аз шаклњои нотанависї - табулатураро 
ба вуљуд овард.

• Дар илми алгебраи љањонї 14 на-
въи муодилањои дараљаи сеюмро Хайём 
муайян кардааст.

• Хайём дар таърихи илми 
матема¬тика бори аввал пешнињод кард, 
ки муодилањои дараљаи сеюм тавассути 
радикалњои квадратї (яъне ба воситаи 
паргор ва хаткашак) умуман њал намеша-
ванд. Ин аќидаи ўро математики аврупої 
П.Л.Вантсел пас аз 800 сол исбот кард.

• Бунёди аввалин теоремањои ѓай-
риевклидиро дар љањон Хайём гузошт.

• Ба методи дониши илмї дар 
љањон Хайём бунёд гузоштааст. 

• Бунёдгузори фалсафи калом дар 
олами ислом Абуњомиди Fазолист.

• Дар маќомоти илмию сиёсї 
муњтарамтарин ва номовартарин дониш-
мандони исломї Абуњомиди Ѓазолї ба шу-
мор меравад.

• Аввалин мартиба дар љањон 
сохти амиќи чашмро Ибни Сино муайян 
кар¬дааст.

• Беморињои менингит ва диабети 
ќандро аввалин бор дар љањон Ибни Сино 
муайян намуд.

• Дарозтарин достони назмии ќањра-
монї-таърихї дар олам «Шоњнома»-и Фир-
давсист.

• Аввалин љарроњии саратонро Ибни 
Сино кардааст.

• Дар илми љањонї аввалин мароти-
ба љадвали бисёрраќамаи функсияњои три-
гонометриро Алии Ќушчї тартиб додааст.

• Истифодаи ададњои њандасї дар 
њалли муодилањои ададї дар риёзиёт ихти-
роъи Хоразмист.

• Канали Суэстро аввалин бор на 
аврупоиён (дар солњои 1859-1869) канда ба 
истифода додаанд, балки он бо фармони 
шоњаншоњи бузурги форс Дориюш дар соли 
518 ќабл аз милод канда ва ба истифода 
дода шуда буд.

• Баробаркунии устувор (Тастењи 
устувонї) дар риёзиёт кашфшудаи Беру-
нист, ки баъди чандин ќарн Маркотер онро 
ба кор бурд ва ба номи ў машњур шуд.

• Устурлоб (секстант) ихтироъи 
то¬љикон аст (ал - Физорї дар соли 777).

• Аввалин бор нишонањои илмии ли-
горитмро Форобї хабар додааст.

• Яке аз шаклњои маъруфи устурлоб 
(Linear Astrolabe) ихтироъи Абулмузаффари 
Тўсист.

• Шпенглер (1880-1936) пайваста 
таъкид медошт, ки мафњуми функсияро дар 
риёзиёт аврупоиён аввалин бор падид овар-
даанд, вале дар ин авохир маълум шуд, ки 
идеяро дар бораи функсия њанўз Берунї 
пешнињод карда будааст. 

тањияи амонулло

СаЊми тоЉиКоН даР илму фаРЊаНги ЉаЊоН


